
Монгол Улсын Их Хурлын 2010 оны намрын ээлжит чуулганы Төрийн байгуулалтын байнгын хорооны 10 дугаар сарын 5-ны өдөр (Мягмар гариг)-ийн хуралдаан 9 цаг 55 минутад Төрийн ордны А” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 21 гишүүнээс 14 гишүүн ирж, 66.6 хувийн ирцтэй байв. Үүнд:


Чөлөөтэй: Н.Алтанхуяг, Ж.Батсуурь, Э.Мөнх-Очир, Ч.Сайханбилэг, Н.Энхболд, Д.Энхбат. 


Өвчтэй: Р.Раш. 

Нэг. УИХ-ын хаврын чуулганы завсарлагааны хугацаанд хийж гүйцэтгэсэн ажлын дүн,  намрын чуулганаар хэлэлцэх асуудлын талаар санал солилцох.

Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн бичгийн дарга Ц.Шаравдорж, Эрх зүй, хууль тогтоомжийн хэлтсийн дарга Д.Насанжаргал, Байнгын хороодын ажлын албаны дарга Д.Одсүрэн, Засгийн газрын Хэрэг эрхлэх газрын Хуулийн хэлтсийн дарга Д.Түвшинтөр, Төрийн байгуулалтын байнгын хорооны зөвлөх О.Тунгалаг нарын бүрэлдэхүүнтэй ажлын хэсэг байлцав.

Уг асуудлын талаар УИХ-ын Тамгын газрын Ерөнхий нарийн бичгийн дарга Ц.Шаравдорж танилцуулав.

Танилцуулгатай холбогдуулан УИХ-ын гишүүн Э.Бат-Үүл, Н.Ганбямба, С.Ламбаа, Су.Батболд, Ц.Батбаяр нарын асуусан асуултад Байнгын хорооны дарга, УИХ-ын гишүүн Ө.Энхтүвшин, УИХ-ын гишүүн Ж.Сүхбаатар, ажлын хэсгээс Ц.Шаравдорж, Д.Түвшинтөр нар хариулж, тайлбар хийв.

УИХ-ын гишүүн З.Энхболд, Су.Батболд, С.Ламбаа, Э.Бат-Үүл, Ц.Батбаяр, Н.Ганбямба, Д.Зоригт нар санал хэлэв.

Байнгын хорооны хуралдааны протоколыг УИХ-ын Байнгын хороод, Засгийн газар, МАХН-ын бүлэг, АН-ын намын бүлгүүдэд тус тус хүргүүлэхээр тогтов.

Уг асуудлыг 11 цаг 05 минутад хэлэлцэж дуусав.

Хоёр. УИХ-ын намрын чуулганы хугацаанд Төрийн байгуулалтын байнгын хорооноос хийх ажлын төлөвлөгөө.


Хэлэлцэж буй асуудалтай холбогдуулан УИХ-ын Төрийн байгуулалтын байнгын хорооны зөвлөх О.Тунгалаг байв.


Уг асуудлын талаар Байнгын хорооны дарга, УИХ-ын гишүүн Ө.Энхтүвшин танилцуулав.


Танилцуулгатай холбогдуулан УИХ-ын гишүүн Ж.Сүхбаатарын асуусан асуултад Байнгын хорооны дарга, УИХ-ын гишүүн Ө.Энхтүвшин хариулж, тайлбар хийв.

УИХ-ын намрын чуулганы хугацаанд Төрийн байгуулалтын байнгын хорооноос хийх ажлын төлөвлөгөөг батлав.


Хуралдаан 11 цаг 10 минутад өндөрлөв. 


Тэмдэглэлтэй танилцсан:


ТӨРИЙН БАЙГУУЛАЛТЫН 


БАЙНГЫН ХОРООНЫ ДАРГА
 Ө.ЭНХТҮВШИН

Тэмдэглэл хөтөлсөн:


ХУРАЛДААНЫ ТЭМДЭГЛЭЛ

ХӨТЛӨГЧ  Д.ЭНЭБИШ






     

УИХ-ЫН 2010 ОНЫ НАМРЫН ЭЭЛЖИТ ЧУУЛГАНЫ ТӨРИЙН
БАЙГУУЛАЛТЫН БАЙНГЫН ХОРООНЫ 10 ДУГААР САРЫН
05-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 9 цаг 55 минутад эхлэв.


Ө.Энхтүвшин: -Ирц бүрджээ. Байнгын хорооныхоо хурлыг нээе. Өнөөдрийн хурлаар УИХ-ын хаврын чуулганы завсарлагааны хугацаанд хийж гүйцэтгэсэн ажлын дүн, УИХ-ын намрын чуулганаар хэлэлцэх асуудлын талаар ярилцах байгаа.


Хоёрт нь, УИХ-ын намрын чуулганы хугацаанд Төрийн байгуулалтын байнгын хорооноос хийх ажлын төлөвлөгөө ийм 2 асуудал дээр ярилцъя гэсэн саналыг оруулж байна. Хэлэлцэх асуудалтай холбогдуулж өөр санал байна уу? Алга байна. Хэлэлцэх асуудлаа батлах уу. 


Ингээд 1 дүгээр асуудлаар УИХ-ын Тамгын газрын Ерөнхий нарийн бичгийн дарга Шаравдорж танилцуулга хийнэ. Энд ирээд Шарваа дарга эндээс хийчих үү.


Ц.Шаравдорж: -Эрхэм гишүүдийн амгаланг айлтгая.


УИХ-д өргөн мэдүүлсэн болон хэлэлцэх шатанд байгаа 66 хуулиас энэ намрын чуулганаар хэлэлцэх асуудлын дарааллыг тогтоох үед даргын дэргэдэх зөвлөл дээр нэг үүргийг Тамгын газар болон Төрийн байгуулалтын байнгын хороонд өгсөн. Энэ нь хууль санаачлагчид нь буцаах эсвэл татаж авах, эсвэл нэгтгэн хэлэлцэх шаардлагатай ийм хуулиудын талаар зохих арга  хэмжээг ав аа. Тамгын газар танилцуулаа гэсний дагуу би өнөөдөр Байнгын хороонд дараах зүйлийг танилцуулж байна.  


Нийтдээ бид 12 хуулийн төслийн тухай бол энд танилцуулах ёстой. Нэгдүгээрт, Монгол Улсын Засгийн газраас өргөн барьсан 5 хуулийн төслийг би энд танилцуулъя. Манай Засгийн газрын хүмүүстэй яриад би сууж байна. Одоогоор бол энэ 5 хуулийн төсөл буюу Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийн төсөл, Засгийн газарт эрх олгох тухай. Хоёрдугаарт, Нэмэгдсэн өртгийн албан татварын тухай хуульд нэмэлт өөрчлөлт оруулах тухай хуулийн төсөл, Санхүү, эдийн засгийн хүндрэлийг даван туулах боловсролын салбарын үйл ажиллагааны хөтөлбөр батлах тухай УИХ-ын тогтоолын төслийг Засгийн газар татаж авъя гэдгээ илэрхийлж байна сая. 


Дөрөвдүгээрт нь бичигдсэн Хүний хөгжил сангийн тухай хуульд нэмэлт, өөрчлөлт оруулах тухай хуулийн төслийг татаад авчихсан байгаа. 7 сарын 14-нд Засгийн газар 1/111 дүгээр албан бичгээр татаж авсан. Харин тавдугаарт, Засгийн газрын үнэт цаас гаргахыг зөвшөөрөх тухай Монгол Улсын Их Хурлын тогтоолын төслийг яам нь татаж авахгүй гэсэн байдалтайгаар энд яригдаж байгаа юм байна. Энэ нь ямар учиртай вэ гэхээр бол Засгийн газар 2010 оны 4 сарын 23-нд өргөн барьсан Байнгын хорооны анхны хэлэлцүүлгийн шатанд байгаа ийм төсөл. Үндэслэл нь бол төсөвт ихээхэн ачаалал өгөхөөр байсан тул төсвийн тодотголын үеэр хэлэлцэлгүй түр хойшлуулсан. Ингээд хууль санаачлагчид нь буцаах эсвэл татаж авах шаардлагатай гэсэн ийм үндэслэл байгаа юм. 


Энийг манай эрхэм гишүүд энэ Засгийн газрын үнэт цаас гаргахыг зөвшөөрөх тухай хуулийн төсөл дээр саналаа гаргах болов уу гэж ингэж бодож байна. 


Хоёрдугаарт, Монгол Улсын Их Хурлын гишүүдээс санаачлан өргөн барьсан 7 хуулийн төсөл байгаа юм. Үүн дээр одоо би танилцуулъя.


Нэгдүгээрт, ажиллах хүч гадаадад гаргах, гадаадаас ажиллах хүч мэргэжилтэн авах тухай хуульд нэмэлт өөрчлөлт оруулах тухай, Гадаадын иргэний эрх зүйн байдлын тухай хуульд өөрчлөлт оруулах тухай, Хөдөлмөр эрхлэлтийг дэмжих тухай хуульд нэмэлт оруулах тухай хуулийн төслүүдийг УИХ-ын эрхэм гишүүн Гүндалай санаачлан 2006 оны 5 сарын 10-нд өргөн барьсан ийм төсөл байгаа.  


Хэлэлцүүлэгт бол ороогүй төсөл. Үүний танилцуулж байгаа үндэслэл бол өмнөх УИХ-ын бүрэн эрхийн хугацаанд өргөн мэдүүлсэн. Гэвч Монгол Улсын хууль тогтоомжийг 2012 он хүртэл боловсронгуй болгох үндсэн чиглэлд Засгийн газар уг хуулийг бүхэлд нь шинэчлэн найруулж төсөл өргөн мэдүүлэхээр тусгагдсаны дагуу өмнөх хуулийг хүчингүй болгож, Монгол Улсын иргэн гадаадад, гадаадын иргэн Монгол Улсад хөдөлмөр эрхлэх тухай нэртэйгээр хуулийн төслийг өргөн мэдүүлээд байгаа. 


Иймд Үндсэн чиглэлд заасан бодлогоо УИХ баримтлан, Засгийн газраас өргөн мэдүүлсэн төслийг хэлэлцэж, энэхүү төслийг хууль санаачлагчид нь буцаах, эсвэл энэ төслийг хамтад нь хэлэлцэх шаардлага гарч байгаа гэж үзэж байгаа. Засгийн газрын санал бол энэ хуулийн нөхцөлд байхгүй юм.


Хоёрдугаарт, Бичил уурхайгаас ашигт малтмал олборлох тухай хуулийн төсөл байгаа юм. Ламбаа нарын 11 гишүүн 2006 оны 7 сарын 6-нд өргөн барьсан. Байнгын хорооны эцсийн хэлэлцүүлгийн шатанд бол байгаа. Өмнөх бүрэн эрхийн хугацаанд 2006 оны 9 сарын 29-ний өдөр Засгийн газраас өргөн мэдүүлсэн Ашигт малтмал, гар үйлдвэрлэлийн аргаар олборлох тухай хуулийн төсөлтэй нэгтгэн хэлэлцэж эцсийн хэлэлцүүлэгт шилжээд байсан. Үүнийг танилцуулж байгаа үндэслэл нь бол энэ төслийг дараахь үндэслэлээр хэлэлцэх боломжгүй болсон тул хууль санаачлагчид нь буцаах саналтай байгаа.


Нэгдүгээрт, Засгийн газар 2009 оны 10 сарын 21-ний өдрийн Засгийн газар 2/260 тоот албан бичгээр дээрх төсөлтэй нэгтгэн эцсийн хэлэлцүүлэгт байсан 2006 оны 9 сарын 29-ний өдөр өргөн мэдүүлсэн Ашигт малтмал, гар үйлдвэрлэлийн аргаар олборлох тухай хуулийн төслөө татаж авсан. Хоёрдугаарт, Засгийн газар 2010 оны 5 сарын 24-ний өдөр Ашигт малтмалын тухай хуульд нэмэлт, өөрчлөлт оруулах тухай хуулийн төслийг өргөн мэдүүлснийг УИХ хэлэлцээд 2010 оны 7 сарын 1-ний өдөр баталсан бөгөөд уг хуулиар бичил уурхайтай холбогдсон харилцааг зохицуулсан юм.


Гуравдугаарт, Төрийн албаны гавьяат ажилтан цол бий болгох тухай Монгол Улсын Их Хурлын тогтоолын төслийг Ж.Сүхбаатар нарын УИХ-ын 5 гишүүн 2008 оны 2 сарын 1-ний өдөр өргөн барьсан. Хэлэлцүүлэгт энэ хуулийн төсөл ороогүй байгаа. Бидний танилцуулж байгаа үндэслэл бол өмнөх бүрэн эрхийн хугацаанд өргөн мэдүүлсэн төрийн дээд цол, одон медалийн тухай шинэ хуулийн төслийг УИХ-ын зарим гишүүд өргөн мэдүүлээд байгаа тул хэлэлцэхээр тогтвол нэгтгэн хэлэлцэх шаардлага одоо гарч байгаа. Байнгын хороо хэлэлцэх эсвэл буцаах уу гэдгийг хэлэлцэн шийдвэрлэх шаардлагатай байгаа юм. Засгийн газар бол зарчмын хувьд дэмжсэн ийм төсөл байгаа.


Дөрөвдүгээрт, Орон нутгийн хурлын сонгуулийн тухай хуульд нэмэлт, өөрчлөлт оруулах тухай, Хөдөлмөрийн тухай хуульд нэмэлт оруулах тухай, Авто тээврийн тухай хуульд нэмэлт, өөрчлөлт оруулах тухай хуулийн төслүүд байна. Сугалаа зохион байгуулах тухай УИХ-ын тогтоолын төсөл байгаа юм. Н.Батбаяр нарын УИХ-ын 4 гишүүн 2008 оны 11 сарын 10-ны өдөр өргөн барьсан, хэлэлцүүлэгт ороогүй байгаа төсөл байгаа. Бидний танилцуулж байгаа  үндэслэл бол сонгуулийн хуулиудыг бүхэлд нь эргэж харж боловсронгуй болгох чиг үүрэгтэй ажлын хэсэг, УИХ-ын даргын захирамжаар байгуулагдан ажиллаж байгаа бөгөөд энэ ажлын хүрээнд орон нутгийн хурлын сонгуулийн хууль хамрагдана гэж ойлгож байгаа.


Монгол Улсын Их Хурлын сонгуулийн тухай хуулийг бүхэлд нь шинэчлэн найруулахаар 2 төсөл гишүүдээс өргөн мэдүүлээд хэлэлцүүлгийн шатанд нэгтгэн хэлэлцэхээр бэлтгэгдэж байгаа. Сонгуулийн ерөнхий зарчмыг шийдвэрлэсний дараа орон нутгийн хурлын сонгуулийн тухай хуулийг дахин боловсруулах шаардлага гарч ирэх нөхцөл бүрдэх юмаа. Иймд энэ төслийг хууль санаачлагчид нь буцаах шаардлагатай байгаа гэж үзэж байгаа. Засгийн газрын санал бол энэ төсөл дээр байхгүй байгаа.


Тавдугаарт, жижиг, дунд үйлдвэрлэл эрхлэгчид болон малчдын арилжааны банкинд төлөх зээл, зээлийн хүүд хөнгөлөлт үзүүлэх талаар авах арга хэмжээний тухай УИХ-ын тогтоолын төсөл байгаа. Г.Батхүү нарын УИХ-ын 4 гишүүн 2009 оны 4 сарын 3-ны өдөр өргөн мэдүүлсэн. Хэлэлцүүлэгт ороогүй байгаа. Төслийн үзэл баримтлал, танилцуулгаас харахад уг төсөл нь санхүү, эдийн засгийн хямралын үед тодорхой цаг хугацаанд үйлчлэх зорилготой байсан бөгөөд энэ хугацаанд Монгол Улсын эдийн засаг, нийгмийг 2010 онд хөгжүүлэх үндсэн чиглэл, Монгол мал хөтөлбөр зэрэг бодлогын баримт бичгүүдийг батлан тэдгээрт энэ чиглэлээр авч хэрэгжүүлэх арга хэмжээнүүд туссан байгаа. Иймд ач холбогдол нь өнгөрсөн гэж үзэхээр байгаа юм. Засгийн газрын санал бол энэ төсөл дээр байдаггүй юмаа.


Зургадугаарт, Төсвийн байгууллагын удирдлага, санхүүжилтийн тухай хуульд нэмэлт оруулах тухай, Ашигт малтмалын тухай хуульд өөрчлөлт оруулах тухай хуулийн төслүүд байгаа юм. Дамба-Очир нарын УИХ-ын 9 гишүүн 2010 оны 3 сарын 30-ны өдөр өргөн барьсан Байнгын хорооны анхны хэлэлцүүлгийн шатанд байгаа ийм төсөл. Бидний танилцуулж байгаа үндэслэл бол уг төсөлд ашигт малтмалын нөөц ашигласны төлбөрийг аймаг, нийслэл сум дүүргийн тухайн жилийн төсөвт, түүнтэй тэнцэхүйц хэмжээгээр нэмж хуваарилна гэсэн заалтыг нэмж, үүнтэйгээ нийцүүлж Ашигт малтмалын тухай хуулийн 58 дугаар зүйлд өөрчлөлт оруулсан. Дараахь үндэслэлээр уг төслүүдийг одоогоор хэлэлцэх боломжгүй гэж үзэж байгаа юм. 


Нэгдүгээрт, Төсвийн тухай хуулийн төслийг Засгийн газраас өргөн мэдүүлэхдээ Төсвийн байгууллагын удирдлага, санхүүжилтийн тухай хуулийг хүчингүй болгож, уг хуулийн төсөлтэй нэгтгэн боловсруулсан. Хоёрдугаарт, Төсвийн тухай хуулийн төсөлд орон нутгийн захиргааны байгууллагын бие даасан байдлыг хангах, төсөв, санхүүгийн эрх мэдлийг өргөтгөх чиглэлээр нэлээд заалтуудыг шинээр нэмснээс гадна орон нутгийн түвшинд ялгавартай байдал үүсгэхгүйн үүднээс ашигт малтмалын нөөц ашигласны төлбөр нь улсын төсвийн орлогын нэг төрөл байхаар бол тусгасан байгаа.


Гуравдугаарт, Төсвийн тухай хуулийн төслийг Засгийн газар өргөн мэдүүлэхдээ Ашигт малтмалын тухай хуулийн 58 дугаар зүйлийг хүчингүй болгох тухай холбогдох хуулийн төслийг хамтад нь өргөн мэдүүлсэн. 


Дөрөвдүгээрт, Төсвийн байгууллагын удирдлага, санхүүжилтийн тухай, Монгол Улсын нэгдсэн төсвийн тухай хуулиудыг нэгтгэсэн Төсвийн тухай хуулийн төсөлтэй нэгтгэн хэлэлцүүлэх саналыг Засгийн газар өгсөн ийм төсөл юмаа.


Долдугаарт, Зарим байгалийн цогцолбор газрын хилийн заагт өөрчлөлт оруулах тухай УИХ-ын тогтоолын төслийг Ц.Сэдванчиг нарын УИХ-ын 7 гишүүн 2010 оны 6 сарын 21-ний өдөр өргөн мэдүүлсэн байгаа. Байнгын хорооны анхны хэлэлцүүлгийн шатанд байгаа ийм төсөл байна. Бидний танилцуулж байгаа үндэслэл бол энэ төсөлд УИХ-ын 1995 оны 26 дугаар тогтоолын хавсралтаар баталсан Хөвсгөлийн байгалийн цогцолборт газрын болон 2000 оны 29 дүгээр тогтоолын хавсралтаар баталсан Онон-Балжин байгалийн цогцолбор газрын цогцолборт газрын хилийн заагт өөрчлөлт оруулахаар тусгасан байгаа. Гэхдээ дараахь үндэслэлээр хэлэлцүүлэгт оруулах боломжгүй юмаа гэж Тамгын газар үндэслэлийг танилцуулж байна. Өөрчлөлт оруулах гэж байгаа өмнөх 2 тогтоолын хавсралтаар баталсан байгалийн цогцолборт газрын хилийн заагийг зөвхөн тоон дугаараар илэрхийлсэн, харин гишүүдийн өргөн мэдүүлсэн төсөлд координатаар илэрхийлсэн. Уг шийдвэрийг баталсны дараа хөдөлгөөн хийж болохгүйгээс гадна ойлгомжгүй байдалтай үлдэхээр байгаа юм. 


Иймд уг төслийг буцааж мэргэжлийн яамаар нь дахин боловсруулах шаардлагатай байна гэж үзсэн. Засгийн газар бол зарчмын хувьд дэмжсэн ийм төслүүд байна. Эдгээрийг танилцуулж байна.


Ө.Энхтүвшин: -Дууссан уу?


Ц.Шаравдорж: -Болсон.


Ө.Энхтүвшин: -Баярлалаа. Энэ чинь тэгээд Засгийн газраас хичнээнийг нь татъя гэж хичнээн төсөл болчихов. Хичнээн хууль, хичнээн төсөл болчихов. 


Ц.Шаравдорж: -Уучлаарай. Засгийн газрын өргөн мэдүүлсэн 5 төслийг бид танилцуулж байгаа юм. Тэгээд яг энэ танилцуулах сая одоо ирээд манай Засгийн газрын төлөөлөгч 1 төслийг нь урд нь татаад авчихсан байгаа. 1 төслийг татаж авах боломжгүй гэж мэргэжлийн яам буюу Сангийн яам нь одоо үгүй гээд байгаа энэ Засгийн газар үнэт цаасны тухай төсөл байгаа юм. Бусад 3 төслийг бол татаж авнаа гэдгээ илэрхийлж байна.


Ө.Энхтүвшин: -Гишүүдэд Тамгын газрын Ерөнхий нарийн бичгийн даргын саяын хэлсэн зүйлтэй танилцуулгатай холбогдуулж асуулт байна уу? Бат-Үүл гишүүн.


Э.Бат-Үүл: -2 хуулийн төсөл гишүүд өргөн барих гээд тэгээд Тамгын газар дээр гацчихаад байгаа л даа. Уг нь намрын чуулган хэлэлцэх асуудлын тогтоол дээр 9 сарын 20-ны дотор өргөн барьсан тийм хуулийн төслүүдийг хэлэлцэнэ гэж байгаа. Тэгээд уг нь 20-ноос өмнө амжиж Их Хурлын даргад өргөн барих гэсэн энэ Тамгын газар дээр гацсан байгаа шүү дээ. Энэ ямар учиртай юм бэ. Тэр нь ямар хууль вэ гэхээр. Нэг нь бол эрүүгийн хуулийн нэмэлт, өөрчлөлт байгаа юм. Эрүүгийн байцаан шийтгэх хуулийн нэмэлт, өөрчлөлт. Тэр нэмэлт, өөрчлөлтөөр бол нийгмийг хагарал мөргөлдөөнд турхирсан тийм улс төрийн үйл ажиллагааг санхүүжүүлсэн санхүүжүүлэгчдэд ногдуулах хариуцлагыг чангатгах тухай эрүүгийн хуулийн заалт байгаа. Нэмэлт, өөрчлөлтөөр.


Хоёрдахь нь бол нөгөө тендерийн комиссын тухайн суманд явагдаж байгаа тендерийн комиссын бүрэлдэхүүний 50 хувийг тухайн орон нутгаас нь бүрэлдүүлье гэдэг ийм 2 хуулийн төсөл өргөн барьсан. Энэ яачихаад байна аа? Өөрөөр хэлбэл энэ өргөн барьсан гэдэг утгаараа энэ намрын чуулганд хэлэлцүүлэх гээд байгаа шүү дээ. 


Ц.Шаравдорж: -Эрхэм гишүүний асуултанд хариулъя. УИХ-даа өргөн барьж байгаа УИХ-ын тогтоол болон хуулийн төсөл дээр Тамгын газар бүрдлийн хяналт тавьж, өргөн барих нөхцөлийг бид бүрдүүлж байдаг аа. Тэгээд Эрүүгийн хуульд нэмэлт, өөрчлөлт оруулах тухай төслийн хувьд бол зарим хуулийн шаардлага хангаагүй байсан учраас Тамгын газар бол зохих шаардлагаа тавьсан. Ингээд уржигдар материал нь бүрдээд ингээд бэлэн болчихсон. Одоо энэ төслийг бол УИХ-ын дарга дээр өргөн барих товыг тогтоохоор бэлэн болчихоод байгаа. Тэгээд өргөн барьсны дараа бол бусад асуудлын хүрээнд хэлэлцэгдээд явчих бүрэн боломжтой хуулийн төсөл өө. Тэр тендерийн гэдэг 2 дахь хуулийн төслийг бол мөн УИХ-ын даргад өргөн барих товыг ярилцаж байна. Тэгээд өнөөдөр юм уу маргааш УИХ-ын дарга хүлээгээд авчихвал мөн одоо бусад асуудлын хүрээнд хэлэлцээд явчих боломжтой ийм 2 төсөл байна.


Ө.Энхтүвшин: -Өөр асуулт байна уу? Ганбямба гишүүн. Хууль зүйн  байнгын хорооны өмнөөс үү, төлөөлж байна уу.


Н.Ганбямба: -Би асуух гэж байна. Энэ хууль эрх зүйн бодлого гээд уг нь Монгол Улсыг хөгжүүлэх бодлого гээд нэг том том бодлогуудтай. Тэгээд энэ хуулийн хэлэлцэх дараалал, хэлэлцэж байгаа хуулиуд бас энэ бодлоготой л нийцмээр юм шиг байгаа юм. Тэгээд одоо бол Их Хурлын гишүүдийн өргөн барьсан Засгийн газраас өргөн барьсан 2 юугаа л ярьж байх шиг байна л даа. Ний нуугүй хэлэхэд хоорондоо авцалдаагүй зөрчилтэй юмнууд их явж байсан юм. Энэ чинь манай Байнгын хороодуудын хаана нь төвлөрөх ёстой юм. Төрийн байгуулалтын байнгын хороо төвлөрүүлэх ёстой юм уу, Хууль зүйн байнгын хороон дээр дээр үед 90 хэдэн онд чинь Нямдорж ахалж байв уу. Бас тэнд эрх зүйн бодлого гээд юм оруулж ирдэг байсан юм. 

Тэгэхээр одоо яг ний нуугүй хэлэхэд ингээд бүр холилдчихсон явж байгаа юм л даа. Зарим нь Засгийн газраас одоо би яг хуулинд сайн мэдэхгүй байна. Засгийн газраас санал аваагүй хууль ч өргөн баригддаг уу, хэвээрээ байгаа юу, үгүй юу. Би нэг 2000 оны эхээр confederate currency 3 удаа хуулийн төсөл өргөн бариад тэр үеийн Засгийн газар саналаа зөвшөөрөхгүй гэж өгснөөс болоод 10 жил хэлэлцээгүй явж байгаа. Одоо л нэг сүрхий сэдэв болж байх шиг байгаа юм. Тэрэн шиг одоо зарим хуулиуд Засгийн газар нөгөө саналаа тооцоогоо хийж оруулаагүйгээс болоод хэлэлцэхгүй байна гээд одоо гудамжны хөдөлгөөн хүртэл өрнөөд явж байна шүү дээ.

Өөрөөр хэлбэл хэлэлцэж байгаа хуулиудтай холбогдуулаад Засгийн газар заавал санал өгөх юу нь хэвээрээ байна уу? үгүй юу. Одоо бол Засгийн газар тооцоо хийгээгүйгээс Их Хурлын гишүүдийн санаачилсан зарим хуулиуд батлагдчихаад, тэгээд харин сүүлдээ нөгөөдөх нь бүр батлагдчихсан хойноо хэрэгжихгүй жил гаруй болоод явж байгаа юмнууд байна шүү дээ. Тэгэхээр эд нарыг яаж зохицуулбал дээр юм. Энэ Төрийн байгуулалтын байнгын хороон дээр нэгэнт энэ сэдвүүдийг хөндөж байгаа болохоор би одоо таны энэ оруулж байгаа саналаар нэгдүгээрт, зарим хуулийг буцаах уу, заримыг энэ түгжигдсэн зарим хуулиудыг яах юм, гацаагий нь яаж гаргах юм бэ гэдэг асуудлыг хэлэлцэж байна гэж ойлгож байгаа юм. Гэтэл Их Хурлын эрх зүйн байдлын тухай хууль бас түгжигдсэн нэг хууль байгаа юм. Яг ний нуугүй хэлэхэд Төрийн байгуулалтын байнгын хороон дээр л бараг хариуцагдах байх аа даа. Бүр хэдэн жилийн өмнө Их Хурлын стратеги төлөвлөгөө батлагдчихсан шүү дээ. Тэрний биелэлт нь байна уу, үгүй юу. Тэрний биелэлт л гараад ирэх юм бол энэ хууль чинь ямар хууль байх нь тодорхой болно шүү дээ. Гэтэл тэр стратеги төлөвлөгөөгөө яг биелэлтийг нь нэгтгээд, дүгнээд гаргачихсан юм байхгүй байж байж баахан Их Хурлын гишүүдийн ёс зүйн хууль ч гэл үү иймэрхүү нэг замбараагүй юмнууд бий болчихоод байгаа юм. 

Хэрвээ Их Хурлаар л батлагдсан юм байдаг юм бол тэр Их Хурлын стратеги төлөвлөгөө гэж ямар юм батлагдчихсан юм тэрний биелэлт нь ямар байгаа юм бэ гэдгийг л тодорхой болгочих юм бол цаашдаа хууль нь бол тодорхой болчихно шүү дээ. Гэтэл яг ний нуугүй хэлэхэд тэрний хэрэгжилтийг тодорхойлсон газар байгаа юм уу нэгдүгээрт. Гэх мэтчилэнгээр энэ түгжигдсэн хуулиудыг ингээд л хараад байхаар аягүй их тийм юугүй л одоо үндэслэл нэг тийм юугүй, Хоёрдугаарт нь, хоорондоо барьцалдаа уялдаа муутай юм өргөн баригдчихсан юмнууд байгаа юм биш байгаа даа. 

Тийм учраас та ямар ямар хуулиудыг нь энэ гацаанд байгаа хуулиудаас гарах гарц нь юу байна вэ гэдгийг тодорхой санал хэлэлцүүлэх гэж байгаа юм болов уу л гэж би хүлээгээд байна л даа. Энэ Байнгын хорооны хуралдаанаар.

Ө.Энхтүвшин: -Хариулт.

Ц.Шаравдорж: -Энэ чинь том л асуудал байна л даа. Ер нь бол Монгол Улсад хийгдэж байгаа, явагдаж байгаа энэ хууль эрх зүйн шинэчлэл бол нэгдсэн бодлоготой явж байх ёстой. Энэ нэгдсэн бодлогыг бол мэргэжлийн яамны хувьд Хууль зүй, дотоод хэргийн яам зангидаж байх ёстой. Тийм ч учраас Засгийн газраас өргөн барьж байгаа хуулийн төсөл болон Монгол Улсын Их Хурлын гишүүдээс өргөн барьж байгаа хуулийн төслийг заавал Засгийн газраас санал авах тийм заалт бол байдаг шүү дээ. Дан ялангуяа УИХ-ын эрхэм гишүүдийн хувьд бол Засгийн газарт санал хүргүүлээд, Засгийн газар нь бол өөрийнхөө мэргэжлийн яамаар дамжуулаад тэр хуулийн зөрчил, нэгтгэх шаардлага, тэгээд янз янзын үндэслэлийг нь бол тэндээс шалгаад, ингээд хариугаа ирүүлж байгаа. 

Ийм учраас бол УИХ-ын эрхэм гишүүд маань хууль санаачлах гэж байгаа нөхцөлд Засгийн газраас санал авахаа ийм саналаа явуулж байгаа. Тэгээд яг үнэнийг хэлэхэд бол одоогийн байдлаар Засгийн газар маань яг нэг тийм зарим хуулиудын төсөл дээр саналаа тийм хурдан шуурхай өгөхгүй байгаагаас ингээд өнөө сарын хугацаа өнгөрөхөөр бол өргөн барьчихаад ингээд байгаа юм л даа. Хэвээрээ хэвээрээ. Тийм Засгийн газар бол санал өгөх нь хэвээрээ байгаа. 

Ө.Энхтүвшин: -Өөр асуулт байна уу? Стратеги төлөвлөгөөг биелэлтийг нь хаанах гаргах ёстой юм бэ гэж асуугаад байна л даа. Тамгын газар дээр гаргах ёстой юм уу, эсвэл Байнгын хороон дээр гаргах ёстой юм уу? Тэрийг ер нь гаргасан байгаа билүү, үгүй билүү гээд тэрийг л асуугаад байна л даа. 

Ц.Шаравдорж: -Стратеги төлөвлөгөө бол одоо Тамгын газар гэхэд л эрх мэдлээс гарчихсан шүү дээ. УИХ-ын албан ёсны баримт бичиг болоод гарчихсан нөхцөлд мэргэжлийн Байнгын хороо буюу Төрийн байгуулалтын байнгын хороо бол… Хууль зүйн байнгын хороо зангидаж биелэлтээ гаргах байх аа.

Ө.Энхтүвшин: -Ганбямба гишүүн.

Н.Ганбямба: -Би гол нь энэ түгжигдсэн хуулиудаа ингээд хар даа. Одоо Их Хурлын эрх зүйн байдлын тухай хууль, Их Хурлын гишүүдийн ёс зүйн хууль гээд ингээд олон чуулган дамжаад ингээд явж байгаа. Тэгэхээр энийг чинь яагаад түгжигдэв гэхээр наад стратеги төлөвлөгөөгий чинь хэдэн жилийн өмнө батлагдсан УИХ-ын стратеги төлөвлөгөөг хэрэгжилтийг нь хэлэлцсэний дараагаар энэ хууль чинь тодорхой болчихно шүү дээ. Бид нар чинь цаашдаа Их Хурлын үйл ажиллагааг хөнгөн шуурхай одоо их үр дүнтэй явуулахын тулд ингэмээр юм байна гэдэг чинь тодорхой болох юмыг Төрийн байгуулалтын байнгын хороог би хариуцах ёстой байх гэж бодоод байгаа юм. Гэтэл Төрийн байгуулалтын байнгын хороо энэ хэрэгжилтийг гаргаж ирээгүй байж энэ олон хуулиудын хэд хэдэн вариантууд орчихоод одоо тэгээд аль нь ч шийдэгдээгүй л яваад байгаа шүү дээ. Хоёулаа анхдугаар хэлэлцүүлгээр бишээ хэлэлцэх эсэхээрээ хоёулаа гарчихсан. Хоёр вариант яваад байдаг. Гэтэл энийг чинь гарах гарц бол наад стратеги төлөвлөгөө гэдэг юмаа, стратеги төлөвлөгөө бил үү Одсүрэн энэ нэг томъёолол нь юу байна даа. Би нэг санаа нь 2005, 2006 онд УИХ-ын стратеги төлөвлөгөө бил үү нэг юм баталсан юм. Тэрний хэрэгжилт л одоо энэний гарц нь байх байхгүй юу.

Гэтэл тийм юмаа хэлэлцэхгүй байж байж л толгой дээгүүр баахан юм л өргөн бариад байдаг. Яг ний нуугүй хэлэхэд УИХ-ын гишүүдийн өргөн барьсан Засгийн газрын өргөн барьсан хоорондоо уялдаа холбоогүй явж ирлээ. Цаашдаа энэ түгжээг яаж гаргах вэ л гэж асуугаад байгаа юм. Хоорондоо уялдаа холбоогүй. Одоо тэр Усны эх бүрдэц, ойн сан сав газар гэдэг чинь Засгийн газар тооцоогоо хийж ирээгүй хууль чинь хэрэгжих юм уу, үгүй юм уу гээд би хэлэлцэх эсэхээс авахуулаад бүр дуусан дуустал ганцхан асуулт л тавиад байсан. Засгийн газар энэ дээр ямар тооцоо гаргаж ирэх юм. Засгийн газар энэ тооцоог гаргаж ирээгүйгээс болоод энэ хууль хэрэгжихгүй болчихвол яах юм бэ гээд л асуугаад байсан.

Тэгтэл энэ хууль санаачилдаг 3 субъект чинь хоорондоо уялдаагүй, уялдаагүй явж байгаа. Энийг уялдуулах боломж байна уу. Энэ Төрийн байгуулалтын байнгын хороо зангидах юм уу, нэгэнт энэ асуудал хэлэлцэж эхэлсэн болохоор одоо энэ түгжээг яаж гаргах вэ, хоорондох уялдаа холбоо нь яах вэ, эсвэл Монгол Улсыг хөгжүүлэх бодлоготой уялдах юм уу, үгүй юм уу, эрх зүйн бодлого байна уу, үгүй юу гэдэг л асуудлууд байгаа юм. Би аль Байнгын хороон дээр харьяалагдахыг нь одоо мэдэхээ байчихаад байж байна.

Ө.Энхтүвшин: -Өөр асуулт байна уу? Энэ Ганбямба гишүүний яриад байгаа юм бас нэлээн түвэгтэй болчихоод байгаа зүйл л дээ. Хуучин нэлээн түрүүхэн үедээ бол одоо Ганбямба гишүүн их сайн мэдэж байгаа. Ер нь хэдийгээр хууль санаачлах эрх бол УИХ-ын гишүүн, Засгийн газрын гишүүн, Ерөнхийлөгч энэ 3-т одоо байгаа боловч ер нь хуулиудыгаа бол, гол гол хуулиудыгаа Засгийн газраараа заавал дамжуулж,  тэндээ зангидаад, төсөв санхүү юмнуудынх нь тооцоогий нь хийгээд, ингээд оруулж ирдэг байя гэж нэг тохироод нэг хэсэг явж байсан. Энэ бол нэлээн түрүүхэн үеийн 2000-2004 оны үеийн юмыг ярьж байна. УИХ-ын гишүүдийн санаачилсан хууль бол тэр үед бол бий. Гэхдээ цөөхөн, маш цөөхөн. Ер нь санаачлах боллоо гэхэд бол зайлшгүй эхлээд Засгийн газартай тэр холбогдсон хариуцсан сайдтай ярьж байж, тэрүүгээр тооцоо юмнуудыг нь хийлгээд тэгээд оруулж ирдэг нэг ийм практик байсан л даа. 

Дараа нь 2005 оноос хойш бол энэ юм маань бол арай өөр болсон. 2008 оноос хойш бол бүр өөр болсон. УИХ-ын гишүүд хууль санаачлах эрхтэй. Тийм учраас хуулиа бол санаачилна. Энэ одоо хууль санаачлах эрхэд бол хэн ч халдах ёсгүй ээ, Заавал тэрийг одоо Засгийн газраараа гол гол хууль гэж хуваах ч хэрэггүй. Хуулиа бол санаачилна, хуулиа санаачлаад Засгийн газарт санал авахаар хүргүүлнэ. Санал авахаар хүргүүлээд хэрвээ саналыг 30 хоногийн дотор багтааж өгч чадаагүй бол шууд өргөн мэдүүлнэ гээд ингээд тэгээд л явцгаачихсан. Хэд хэдэн удаа энэ талаар бол шүүмжлэл гарч байсан. Гэхдээ нэгэнт УИХ-ын гишүүн хууль санаачлах эрхтэй учраас тэр эрхээ эдэлж байнаа гээд ингээд явсан. Энэнээс болоод зарим нэгэн Засгийн газрын санал тодорхойгүй хуулиуд ч гэсэн батлагдаад ингээд явчихсан. Эргээгээд хэсэг хугацааны дараа бусад хуультай зөрчилдөөд, ялангуяа санхүү төсөв, санхүүгийн талаас тооцоо судалгаа байхгүй, энэ төсөв дотроо дутаж эхэлсэн. Ийм байдлаас болоод л ахиад ийм ярианууд бол гарч байгаа юм л даа.

Тийм учраас тэр УИХ-ын Дэгийн тухай хууль, УИХ-ын тухай хуульд өөрчлөлт, нэмэлт, өөрчлөлт оруулахаар хуулийн төслүүд бол явж байгаа. Энийг тодорхой хэмжээгээр зохицуулахаар явж байгаа. Яг ингээд тэр энэ дээр Бат-Үүл гишүүний ч гэсэн их олон удаагийн ярьдаг юм бол ялангуяа энэ төсөв, санхүүтэй холбоотой заавал зардал шаардсан тийм асуудал байх юм бол ерөөсөө Засгийн газар энийгээ л өргөн барьдаг ийм л юман дээр ер нь тогтвол яасан юм бэ гэдгийг УИХ-ын гишүүд Байнгын хороод дээр, бүлгүүд дээр олон удаа ярьж байгаа. Гэхдээ энэ маань бол мөрдөгдөж чадахгүй байгаа. УИХ-ын гишүүд хууль санаачилсаар байгаа, хууль санаачлах угаасаа ч эрхтэй. Гэхдээ тэрийгээ Засгийн газартайгаа уялдуулах, Засгийн газар нь ч гэсэн тэрэн дээр шуурхай авч хэлэлцээд, саналаа өгөөд, энийг бол буцаах саналтай байна, төсөв дээр бол даахгүй юмаа, ирэх жилийн төсөв дотор ороогүй ээ, тэрний дараа жилийн төсөөлөл дотор ч энэ бол сууж чадаагүй ээ гэдэг ийм саналаа өгч чадахгүй байгаа учраас гишүүд маань өргөөд өргөөд л ингээд явж байгаа. Энэ юмнуудаа л ер нь бас нэг цэгцэлье гэдэг үүднээс өнөөдөр бас энэ Төрийн байгуулалтын байнгын хороон дээр ярьж байгаа юм л даа. 

Одоогоор бол 66 хууль байна. Өргөн мэдүүлчихсэн байгаа, мөн хэлэлцүүлэг нь эхэлчихсэн, анхны хэлэлцүүлэг нь эхэлчихсэн байгаа. Хэлэлцэх эсэхээ шийдчихсэн байгаа хуулийн төслүүд ингээд байж байна. Эндээс одоо УИХ-ын Тамгын газар маань үзээд ийм ийм хуулиуд нь бол үнэхээр одоо хугацаа хэтэрчихсэн байна. Хугацаа хэтэрч хуучирчихсан байна. Яагаад вэ гэвэл тэнд тусгагдсан асуудлууд зарим зарим хуулиудаар болоод актуудаар бол зохицуулагдчихсан байна. Тийм учраас татаж авбал яасан юм. Засгийн газар бас өөрийнхөө саналыг хэлж байна. Энэ дээр Байнгын хороодууд УИХ энэ тэр гишүүдтэйгээ сайн ярих учиртай юмаа. Энийг одоо үнэхээр ингээд татаад авах уу, энэ бол шаардлагагүй болсон уу гэж гишүүн өөрөө хүлээн зөвшөөрч байгаа юу, Байнгын хороон дээрээ бас юу гэж үзэж байгаа вэ гэдгийгээ энэний дараагаар чиглэл чиглэлийнхээ Байнгын хороон дээр ярилцах учиртай юм. 

Ийм л зорилгын үүднээсээ өнөөдрийн энэ Төрийн байгуулалтын байнгын хорооны хурлыг хийж байна. Өөр асуулт байна уу? За асуулт. Ламбаа гишүүн, дараа нь Батболд гишүүн.

С.Ламбаа: -Би Байнгын хорооны даргаас л асууя. Бид 2 бас яриад сууж байна л даа. 2010 оны намрын ээлжит чуулганы хэлэлцэх асуудлын дараалал дээр энэ төсөв төлөвлөгөөнүүд чинь ийм 12, 13-т ороод ирж болж байгаа юм уу? Өөрөөр хэлэх юм бол төсөв чинь одоо ингээд 4 хэлэлцэгддэг учраас нэг л дээшээ байж байж 4 нь багтахгүй юу дарааллын хувьд. Эсвэл одоо жишээлэх юм бол энэ том хуулиуд орсны дараа нөгөө хэлэлцэх эсэхийг нь шийдчихээд төсөв рүү орчихъё гэж бодож байгаа юм болов уу. Дээд талд нь одоо энэ 10 хууль байна шүү  дээ том. 

Ө.Энхтүвшин: -Тэгэхээр энийг багтах юм уу гэж үү, амжих юм уу гэж үү?

С.Ламбаа: -нөгөө төсвийнх нь хууль амжих уу? 4 хэлэлцэж.

Ө.Энхтүвшин: -Энэ дараалал тогтоосон дээр ярьж байна тиймээ. Энэ дараалал тогтоосон дээр надаас илүү Шаравдорж дарга хариулна. Яагаад вэ гэвэл УИХ-ын дарга дарааллыг бол сүүлд тогтоосон учраас Тамгын газрын Ерөнхий нарийн бичгийн даргатай ярьж байж энэ дарааллаа хийсэн гэж бодож байгаа. Бодоход бэлэн байдлаасаа өнөөдөр яг одоо хэлэлцэхэд бэлэн байгаа байдлаасаа за тэгээд сая таны хэлдгээр зарим асуудал бол 4 хэлэлцүүлгээр явна. Тэрнийхээ хугацааг тооцож энэ дарааллыг хийсэн байх аа гэж бодож байна. Шаравдорж дарга энэ дээр хариулт өгөх үү.

Ц.Шаравдорж: -УИХ-ын намрын чуулганаар хэлэлцэх асуудлын дараалал тогтоох асуудлыг УИХ-ын даргын дэргэдэх зөвлөл дээр бол Байнгын хороодын дарга нарыг оролцуулж хэлэлцээд энэ дарааллыг тогтоосон захирамжийг УИХ-ын дарга гаргасан. Одоо бол захирамж гарчихсан учраас бол эргээд захирамжийн тухай бол ярих бодит шаардлага байгаа юм уу, үгүй юм уу. Би бол тэгж бодож байна. Яахав ер нь одоо болсон үйл явдал бол УИХ-ын даргын дэргэдэх зөвлөл дээр бол ер нь нэлээн ярьж байж энэ дарааллаа тогтоосон. Яахав ноднин эрхэм гишүүн Ламбаа бол бас энэ Төсвийн тухай хууль бол хойгуур орчихжээ гэсэн үндэслэлийг ярьж байна. Ноднингийн зүгээр бидний практик бол жишээ нь Төсвийн тухай хуулийг хэлэлцэхийн өмнө бол нийтдээ 9 төслийг бид тавьчихсан байсан л даа. Тэгээд хэлэлцсээр яваад хугацаандаа ингээд хэлэлцчихсэн. Энэ жил бол 10 төсөл байгаа. Тэгээд зүгээр энэ урд нь тавьсан төслүүдийг бол хурдан шуурхай хэлэлцээд байхад бол Төсвийн тухай хуулиа хуулийнх нь хугацаанд хэлэлцчих бүрэн боломжтой ийм байгаа юмаа. 

Ийм учраас Байнгын хороодын дарга нар оролцсон даргын дэргэдэх зөвлөл бол энэ асуудлыг шийдсэн гэдгийг одоо танилцуулъя.

Ө.Энхтүвшин: -Батболд гишүүн.

Су.Батболд: -Би зүгээр асуулт асуух гэсэн юм. Түрүүн Энхтүвшин дарга бараг тайлбарлачихлаа л даа. Тэгэхээр би нэг ийм 2 санал хэлмээр байгаа юм.

Энэ нэгэнтээ Төрийн байгуулалтын байнгын хороогоор хэлэлцэж байгаад дараа нь одоо юу гэдэг юм бусад Байнгын хороод авч хэлэлцээд энэ асуудлаа анхаараач ээ гэсэн байдлаар орхисноос би үнэхээр одоо Тамгын газрын зүгээс ийм ийм хуулиуд нь ингэж давхцаад байгаа юм байна, ийм юм байна гэх юм бол бид нар нөгөө шинэ бүрэн эрх эхлэхэд хуулиудаа авч хэлэлцээд буцаахыг нь буцаая, үгүй гээд нэг чиглэл гаргадаг шүү дээ. Тэрэнтэй адилхан бид нар цаг зав гаргаж, хуралдаж байгаа юм чинь ерөнхийдөө ийм ийм хуулиуд дээр ийм ийм өргөн барьсан УИХ-ын гишүүдтэйгээ яриад татаж авах юм уу, үргэлжлүүлж хэлэлцүүлээд явах юм уу, яах юм бэ гэдэг асуудал ярилцсан нь дээр байх. Тэгэхдээ бид нар шууд тогтоол гаргаад энийг буцаа гэж хэлж болохгүй шүү дээ. Яагаад вэ гэвэл УИХ-ын гишүүний бүрэн эрхэд халдсан хэрэг болно шүү дээ.

Тийм учраас зүгээр ерөнхий энэ хурлаа үр дүнтэй болгохын тулд бид нар ийм ийм хуулиудыг Хууль зүйн байнгын хороо, Байгаль орчны байнгын хороо руу албан тоотоор юм уу явуулаад, манай Байнгын хороо хэлэлцээд Тамгын газрын зүгээс ийм саналтай байна, Байнгын хорооны хувьд энэ гишүүдтэйгээ ярилцаад ингээч ээ гэсэн байдлаар.

Хоёрдахь санал нь ер нь цаашдаа яахав дээ ер нь одоо ингээд гишүүд ингээд л хууль санаачлаад л тэгээд Засгийн газар руу санал явуулчихаад, Засгийн газар дээр 30 хоногийн, шууд 30 хоног болгочихоод ерөнхийд нь тэгээд өргөн барих гээд яваад байгаа л даа. Тэгээд Засгийн газрын хувьд бол Хууль зүй, дотоод хэргийн яам бол үндсэндээ 30 хоногийн хугацаанд хуулиудын зөрчил юу байна, давхардсан санаа юу байна, Засгийн газраас энийг санаачлах гэж байгаа юу, үгүй юу гэсэн олон асуудлаас судалж байж хариу өгдөг л дөө. Тэгэхээр энийг бас энэ Засгийн газар, Хууль зүй, дотоод хэргийн яам, Их Хурлын Тамгын газар хоорондын харилцааг сайн олох хэрэгтэй байх л даа. Их Хурлын гишүүд бол хууль санаачлахдаа өөрөө одоо юу гэдэг юм дээшээ харж байгаад бичихгүй байгаа шүү дээ. Энэ чинь судалгаа хийлгэж байгаа, дараа нь Их Хурлын Тамгын газрын хуулийн хэлтэстэй нэлээн сайн ярилцаж байгаад хийж байгаа учраас тэр хооронд хуулиудыг өргөн барихтай холбоотой асуудлуудыг бас нэг журамлах юм уу, энийг бол Төрийн байгуулалтын байнгын хорооноос яаж хандах ёстой юм, харилцан хамтын ажиллагаагий нь яаж дээшлүүлэх ёстой юм бэ гэдэг дээр бас нэг чиглэл гаргасан нь зөв байх аа гэсэн ийм 2 санал.

Ө.Энхтүвшин: -Санал хэлчихэв үү? Яах вэ ер нь бол бидний зорилго тийм л байгаа юм. Сая та хэллээ. Сая Тамгын газрын Ерөнхий нарийн бичгийн даргыг танилцуулга хийсний дараагаар Байнгын хороодын зарим дарга нар байж байна. Байнгын хороодын дарга нь энэ зөвлөхүүдээ явуулсан юм шиг байна. Зарим одоо оролцож чадахгүй байгаа Байнгын хороодын дарга нар. Тэгээд энэ дээр тайлбар хэлэх болов уу гэж би бодож байлаа л даа. Тэгэхээр энэ мэдээлэл сайн хүрч чадаагүй юм болов уу гэж бодлоо. Тийм учраас ямар ч байсан УИХ-ын Тамгын газар энэ одоо 66 хуулийнхаа хүрээндээ ингээд нэг ийм санал боловсруулчихсан байна. Энийг Төрийн байгуулалтын байнгын хороо өнөөдөр ярьж байгаад чиглэл чиглэлийнх нь Байнгын хороодууд руу явуулъя. Ийм ийм төсөл одоо танай Байнгын хороонд харъяалагдаж байгаа гишүүнээс өргөн мэдүүлсэн ийм ийм төсөл бол ийм ийм үндэс шалтгааны үүднээс буцаах, эсвэл одоо өөрөө татаж авах ийм саналыг ярилцлаа. Энэ дээр одоо даруйхан хариу өгнө үү гээд ингээд тэр холбогдох Байнгын хороодууд нь энэ асуудлаа авч яриад, гишүүнтэйгээ тохиролцоод, эргээд энийгээ нэгтгээд УИХ-ын удирдлагад хүргүүлье гэдэг үүднээс л өнөөдөр энэ ярилцлагыг хийж байгаа юм л даа.

Тийм учраас Байнгын хороодын дарга нар энэ зөвлөхүүдээс энэ дээр нэмж ярьчихсан ч байж магадгүй л дээ. Тэр тухайн гишүүнтэйгээ ярилцаад энэ мэдээллийг аваад, татаж авахаар болсон тухайгаа шийдчихсэн байж магадгүй. Тийм мэдээлэл байгаа бол бас энд мэдэгдчихвэл сайн байна. Зөвлөхүүд ч бас энд сууж байх шиг байна.  Гол зорилго нь бол ийм байгаа. Тэр хамтын ажиллагааны тухайд бол үнэхээр тийм байгаа цаашдаа. Баахан хууль төлөвлөдөг, баахан хуулийн жагсаалтыг УИХ-ын чуулганы төгсгөлд нь баталдаг. Тэгээд тэрийг бол дарааллыг тогтоодог. Дараа нь дүн гараад ирэхээрээ тэрний нь 60-аад хувьтай, 40-өөд хувь нь байдаггүй, хамгийн гол одоо энэний түрүүчийн чуулганы юунаас бол хамгийн их олон төслийг өргөн мэдүүлэхээр өгсөн нь бол Засгийн газар байсан. 37 хуулийн төслийг яах арга байхгүй одоо хэлэлцүүлнэ гэж байгаад л 7 хуулийг нь бол өгөөд л 30 хуулийг нь өргөн мэдүүлээгүй байж байгаад л жишээлэх юм бол энэний өмнөх чуулганыг одоо ярьж байна. Ингээд л тасалдаж байсан явдал байгаа л даа. 

Тийм учраас ийм л юм болохгүй л гэдэг үүднээс энийг сая тэр одоо энэ намрын чуулганы хэлэлцэх асуудлыг хийхдээ бид нар нэлээн багахан хүрээнд энийг авсан байгаа. Ялангуяа тэр хэлэлцэх асуудлаа бол өмнө нь өргөн мэдүүлээгүй байгаа тэр юунуудыг бүгдийг нь хассан. Тэгээд ингээд оруулж ирсэн. Энэ дотроосоо ахиад одоо биелэлт нь хэдэн хувьтай байгаа юм, бэлэн байна уу, үгүй юу гэдгийг өнөөдөр Байнгын хорооны хурлаар ярьж байна л даа. Тийм учраас одоо ингэж л одоо өнөөдрийнхөө Байнгын хорооны хурлыг зохион байгуулъя гэсэн бодолтойгоор та бүхнийг урьсан юм. Энхболд даргын үгийг нэг сонсчихъё.

З.Энхболд: -Байнгын хороотой холбоотой юм ярих гэсэн юм. Хэлэлцүүлгэнд байгаа юм бол явдаг журмаараа дарааллаараа явчих байх. Нөгөө хаврын чуулганыг хаахад гарсан тогтоол байгаа шүү дээ. 7 сарын 7-нд гарсан 41 дүгээр тогтоол. Тэр тогтоолын 3 дахь заалт дээр 9 сарын 20-ны дотор намрын чуулган хэлэлцэх юм уу өргөн мэдүүл гэсэн юу байгаа юм. Тэгээд 9 сарын 20 өнгөрчихсөн, Үндэсний аюулгүй байдлын үзэл баримтлалыг баталсантай холбогдуулан энэ намрын чуулганаар зайлшгүй батлах 2 юм байгаа юмаа. Цэргийн номлол, гадаад бодлогын үндэс гээд. Тэгээд энийг Засгийн газраас ирэх ёстой юм. Гишүүд санаачилж болохгүй. Тэгээд сураг сонсоход бол нэлээн болчихсон байдаг. 9 сарын 20-ноос хоцорчихоод байдаг. Тэгээд Засгийн газрын хүмүүс байгаа бол энийг анхаараад түргэлэх талаар бодож үзээч гэсэн юм нэгдүгээрт.

Шинээр өргөн баригдсан Галт зэвсгийн тухай хууль байгаа. Энэ бол 61-гийн юунд орсон байх гэж бодож байна. Тэсэрч дэлбэрэх бодис, тагнуулын хууль дээр 2 бүлэг тус бүр завсарлага авсан байгаа. Тэр бол үргэлжлээд явах байх аа гэж бодож байна. Тэгээд манай Байнгын хороо бол ийм цөөхөн хэдхэн асуудалтай байгаа. 2 орж ирээгүй асуудал, 2 түрүүчийн чуулганы үлдэгдэл, 1 өргөн баригдсан хууль байгаа. 20-ноос өмнө. Ийм 5 асуудалтай л байгаа.

Ө.Энхтүвшин: -Ламбаа гишүүн.

С.Ламбаа: -Би 2 асуудал яах гэсэн юм. Энэ хэлэлцүүлгийн шатанд байгаа хууль УИХ-ын бусад шийдвэрийн төслүүд гэдгийн 1 дээр бичигдсэн байна шүү дээ. Бичил уурхайгаас ашигт малтмал орлуулах тухай хуулийн төсөл, Ламбаа нарын УИХ-ын 11 гишүүн 2006 оны 7 сарын 6 гээд. Энэ хууль бол Засгийн газраас өргөн барьсан хуультай нийлүүлж хэлэлцэж байгаад эцсийн шатандаа хүрээд тэгээд маргалдаан үүсээд, цаашаа яваагүй. Засгийн газар бол өөрийнхөө төслийг татаад авчихсан. Бид нарын төсөл үлдчихээд байгаа юм байна л даа. Тийм учраас С.Ламбаа нарын УИХ-ын 11 гишүүний өргөн барьсан хуульд тусгагдсан асуудлууд нь саяын одоо УИХ-ын хурлаар хэлэлцэж баталсан Ашигт малтмалын тухай хууль болон хэд хэдэн хуулинд орчихсон учраас ингээд энэ тэнд яваад ороод хэрэгжчихсэн учраас энэ хуулиа өнөөдөр татчихъя бид нар. Би одоо яг миний бланкан дээр байгаа учраас энэ хуулиа татлаа. Тэгээд одоо энэ нэг жагсаалтаас хасъя. Тийм ч хууль, ийм ч хууль гээд л яваад байх хэрэггүй байх.

Хоёрдугаар асуудал нь, Шаравдорж дарга анхааралдаа авна биз. Ер нь бол нэг өргөн барьсан хууль энэ тогтоолд ч ороогүй, энэ жагсаалтанд ч ороогүй байгаа юм л даа. Дархлаажуулалтын тухай хуульд нэмэлт, өөрчлөлт оруулах тухай хуулийн төслийг хавар өргөн барьсан. Тэгээд энийг бол уг нь их хурдан хэлэлцээд баталчихмаар хууль байгаа юм. нөгөө товлол өөрчилж байгаа. Өөрөөр хэлбэл вакцин хийх товлол өөрчлөгдсөнтэй холбогдуулж хуульдаа өөрчлөлт оруулж байгаа жижигхэн нэмэлт өөрчлөлт байгаа юм. Алинд нь ч ороогүй байх юм. Дарга нэг анхааралдаа авч байгаад намар, хавар би өргөн барьсан шүү дээ Засгийн газар. Одоо энэ жагсаалтанд ерөөсөө огт алга. Эрүүл мэндийн тухай хууль, Иргэний эрүүл мэндийн даатгал хоёр нь байна. Тэр хууль нь байхгүй байх юм. Тэр нь их яаралтай юм байгаа юм шүү дээ уг нь бол. Товлол нь өөрчлөгдсөн учраас.

Ө.Энхтүвшин: -Энэ Ламбаа гишүүний тэр бол энэ сая Шаравдорж даргаас танилцуулсан УИХ-ын гишүүдээс санаачилсан хуулиуд, тэгээд буцаах эсвэл өөрөө татаж авах шаардлагатай гэдэг 7 хоногийн дотор байна хоёрдугаарт нь байна. Яг таны наад хэлсэн үндэслэлээр одоо энийг татаж авах эсвэл одоо буцаах хэрэгтэй байна гэсэн юман дотор ороод ирчихсэн байна. Тийм, тэгээд ороод ирчихсэн байна. Гэх мэтээр ингээд Байнгын хороодууд ярих ёстой юм л даа энийг. Та бол шууд энд байгаа учраас ингээд татаад авчихлаа. Одоо Байнгын хороодууд бол дор бүрнээ ярилцаад татаж авлаа гээд ингээд хариу ирүүлээд тэрийг нь нэгтгээд Их Хурлын удирдлагад танилцуулах учиртай юм. Шаравдорж дарга.

Ц.Шаравдорж: -Ламбаа гишүүн албан бичгээр Тамгын газарт бичиг ирүүлчихвэл бас одоо асуудлыг их түргэтгэнэ гэж нэгдүгээрт хэлье. Татаж авлаа гэдгийгээ. Хоёрдугаарт, ер нь УИХ дээр өргөн баригдаад байгаа одоо яг нэгдсэн жагсаалтан дотор бол манай эрхэм гишүүний саяын ярьсан Дархлаажуулалтын тухай хуульд нэмэлт, өөрчлөлт оруулах тухай хуулийн төсөл байгаа. Энэ 7 сарын 8-нд өргөн баригдсан. Энэ хэлэлцэх асуудал бол нэр зааж үнэнийг хэлэхэд оруулж бол чадаагүй юмаа. Маш олон хуулийн төслийг бол бид бусад гэдэг асуудлын хүрээнд шаардлагыг гэж үзээд Байнгын хороод нь одоо ингээд яриад эхлэх юм бол тэгээд хэлэлцээд явчихад бүрэн боломжтой. Энийг бас эрхэм гишүүн маань Байнгын хорооны түвшиндээ яриад ингээд оруулаад ирэх боломжтой л гэж үзэж байна.

Ө.Энхтүвшин: -Батболд гишүүн.

Су.Батболд: -Би нэг 2 санал дутуу, ер нь цаашдаа бид манай Байнгын хорооны хувьд анхаарах ёстой ийм 2 асуудал байгаа юм. Хуулиндаа өөрчлөлт оруулах юм уу, яах юм. Нэгдүгээрт нь энэ Засгийн газраас хуулийн төсөлд санал ирж байгаа юм. Тэгээд энэ Байнгын хороод дээр тэр хуулийн төслийг хэлэлцэх эсэхийг нь хамгийн анх ярихдаа Засгийн газрын саналыг заавал тухайн хууль санаачилсан гишүүд танилцуулж баймаар байгаа байхгүй юу. Тэгэхгүй бол Засгийн газраас маш олон санал одоо зөрчилдөж байна, зөрчилдөхгүй байна, ийм юм байна гэсэн саналуудыг ерөөсөө Их Хурал дээр нэг ч удаа сонсохгүй яваад байгаа байхгүй юу. Тэгээд гарсан хойноо зөрчилдөөнд ороод хэрэгжихгүй ч юм уу ийм байдалд ороод байгаа юм. Энийг нэг зохицуулмаар санагдаад байгаа юм.

Хоёрдугаарт нь, төсвийн тухай, төсөвт дараа жилийн ч бай, дараа оны ч бай төсөвт өөрчлөлт орохоор хуулиудыг зарим орнууд бол парламентын гишүүд хууль санаачлахдаа хэрэв төсөвт өөрчлөлт орох юм бол гишүүдийн тоог зааж өгдөг юм байна лээ л дээ. 20 гишүүн, 30 гишүүн, 40 гишүүн хэрэв одоо төсөвт тодорхой хэмжээгээр өөрчлөлт орохоор юм байх юм бол ийм тооны гишүүд байх ёстой, гишүүдийн тоог заагаад өгчихдөг. Бид нар ч гэсэн цаашдаа тэгмээр санагдаж байгаа юм. 

Энэ 2 асуудлыг шийдээд өгчих юм бол бас энэ нөгөө нэг бид нарын ашиг сонирхлын зөрчил ч гэдэг юм уу, нэг гишүүн өөрийнхөө санаанд орсон юмыг санаачлахгүй гээд энийг одоо заавал ч үгүй яана шүү, лобби гээд олон асуудал дээр энэ асуудлыг цэгцэлмээр санагдаж байгаа байхгүй юу. Өнөөдрийн ярьж байгаа дээр би далимдуулаад хэлчихье гэж бодож байна. 

Ө.Энхтүвшин: -Бат-Үүл гишүүн.

Э.Бат-Үүл: -Энэ юуны өмнө УИХ-ын Тамгын газрын судалгаа шинжилгээний албанд бас талархлаа илэрхийлмээр байна. Манай УИХ-ын Тамгын газрын судалгаа шинжилгээний алба сүүлийн үед нэлээн дорвитой дорвитой судалгааны материалуудыг гишүүдэд өгсөн. Энэ бол жишээ нь эрүүгийн хуультай холбогдсон, нийслэлийн эрх зүйн байдлын хуультай холбогдсон гэх мэтчилэнгийн ийм маш сайн судалгааны дүнг УИХ-д танилцуулж байгаа нь бидний ажилд маш их хэрэг болж байгаа гэдгийг хэлмээр байна. Гэхдээ надад нэг хүсэлт байгаа юм.

Энэ зүгээр УИХ-ын гишүүдэд бол энэ тухайн хуулийг хэлэлцэж байх үед тэр судалгааны тухайн хуультай, тухайн асуудалтай холбогдсон судалгааны материалыг цуг хавсруулж өгч байвал ямар юм бэ. Одоо бол яахав нийтэд нь товхимол болгоод өгчихөөд байгаа л даа. Одоо хэд хэдэн ийм судалгааг нийлүүлээд товхимол болгоод өгчихөж байгаа юм. Зүгээр ер нь тухайн хуулийг хэлэлцэх тэр хэлэлцэх үед тэр тухай асуудалтай холбогдуулан судалгаа гаргаж, судалгаагаа хавсаргаж өгдөг байвал хэрэгтэй юм уу гэж нэгдүгээрт бодоод байгаа юм. Өөрөөр хэлбэл судалгааг гишүүдэд танилцуулах энэ юу гэдэг юм арга барил дээр нэг жаахан тийм шууд асуудалтай уялдуулах хэлбэрийг гаргаж өгвөл яасан юм бэ гэсэн ийм санаа байгаа юм. Энэ маш их хэрэгтэй.

Хоёрдугаарт нь, нэг ийм юм байгаа юмаа. Засгийн газраас санал авахаар би төсөвтэй холбогдсон санал дээр бол үнэхээр одоо УИХ-ын гишүүд өргөн барихдаа өөрийн зүгээс төсөвтэй ийм байдлаар холбогдоно, төсвийн ийм хэмжээний өөрчлөлт орно гэдэг ийм саналыг гаргах бололцоогүй болчихоод байгаа юм. Тэгээд яахав Засгийн газар дээр очоод наадах чинь бол төсөвтэй холбогдолтой ийм төсвийн бэрхшээл байна гэсэн ийм зүйлүүдийг хэлдэг. Сүүлдээ бол анзаараад байхад ердөө л хар цагаан юмгүй төсөв нь болохгүй байнаа гээд л буцаах эд нар юм гарчихаад байгаа юм л даа. Тэгэхээр бас судалгааны албандаа найдахаас өөр аргагүй байна. Өөрөөр хэлбэл тухайн өргөн барьж байгаа асуудал нь төсөвт ямар байдлаар төсвийг хөндөх вэ гэдэг ийм одоо Засгийн газраас аль болох хараат бус байдлаар бид асуудлыг Засгийн газарт тавибал их сайн гэж санагдаж байгаа юм.

Ер нь бол бас бусад улсын туршлагыг судлаад байхад бол хэтэрхий их Засгийн газар зөвшөөрвөл явна, Засгийн газар зөвшөөрөхгүй бол явахгүй гэдэг энэ хувилбарууд нөгөө хууль тогтоох гүйцэтгэх эрх мэдлийн 2 нөгөө үйл ажиллагааг гүйцэтгэх эрх мэдлээсээ дэндүү хараат болгох гээд байгаа аюул байдаг юм шүү гэж яриад байдаг юм л  даа. Өөрөөр хэлбэл зөвхөн Засгийн газрын санкцаар асуудал явж байнаа гэвэл хууль тогтоогчид гүйцэтгэх эрх мэдлээсээ хараат байдалд орох ийм байдал үүсдэг. 

Тэгэхээр бид нарт бол энэ байдлаас гаргах хамгийн сайн арга зам бол манай судалгааны алба бас өөрөө бие даагаад, тиймээ төсөвт бол ийм байдлаар хөндөгдөх нээ. Төсвийн асуудал ингэж тавигдах нээ гэж ингэж хараат бус байдлаар. Ер нь судалгааны алба бол манай хараат бус байдлын л амин сүнс нь шүү дээ. Бидний ер нь хууль тогтоох хараат бус байдал. Ийм зарчмыг хэрэгжүүлэх нь зүйтэй гэж ингэж бодоод байна.

Ө.Энхтүвшин: -Батбаяр гишүүн, дараа нь Ганбямба гишүүн.

Ц.Батбаяр: -Би хэд хэдэн зүйлийг асуух буюу хэлэлцэх асуудалтай холбогдуулаад.

Ө.Энхтүвшин: -Асуулт ч одоо дуусчихлаа. Санал яваад байна.

Ц.Батбаяр: -Тэгвэл саналаа хэлье. Тэгэхээр бид өнөөдөр энэ орон нутгийн эрх мэдлийг олгох асуудал нэлээн яригдаж байгаа л даа. Өнөөдөр орон нутагт эрх мэдэл олгох асуудал дээр үндсэндээ ер нь өнөөдрийн энэ намрын чуулганаар хэлэлцэх асуудалд нэг ч юм алга байна шүү дээ. Бид одоо хаана ч очсон, сая иргэдтэй уулзаж байлаа, орон нутагт явж байлаа. Өнөөдөр энэ орон нутгийн эрх мэдлийн асуудал дээр нэлээн анхаараад өгөөч ээ гэдэг асуудлыг тавьж байгаа. Хамгийн түрүүлээд л одоо энэ Төсвийн удирдлага, санхүүжилтийн тухай хууль одоо ингээд ороод, энэ одоо байхгүй, төсвийн хуулиар яасан чинь хамгийн сүүлд бараг  одоо төсөв батлагдсаны дараа энэ хууль гарах гээд байна л даа. 

Тэгэхээр энэ төсөв батлагдахаас өмнө энэ хуулийг хэлэлцэж байж төсвөө энэ хууль батлагдсаны дараа төсөв хэлэлцэх асуудлыг ярихгүй бол өнөөдөр дахиад л бахь байдгаараа энэ одоо Их Хурлын гишүүдээс, энэ юунаас нөгөө худаг усаа нэхсэн, дээвэр нефтээ нэхсэн энэ ажил бий болох гээд байнаа. Тэгэхээр бид өөрсдөө яриад байгаа шүү дээ. Бүхэл бүтэн 3 жил ярьчихлаа. Орон нутагт эрх мэдэл олгоно гээд энэ Засгийн газар анх гарч ирэхдээ мөрийн хөтөлбөртөө яригдсан энэ асуудал нэгдүгээрт нь анхаарч өгөөч ээ. Тэгээд одоо энэ дарааллыг ямархуу журмаар тогтоодог юм. Одоо гадаадын иргэн гадаадад иргэн хөдөлмөр эрхлэх, өнөөдөр нэгдүгээрт нь байгаа юм уу, өнөөдөр энэ төсвийн орон нутгийн эрх мэдэл нэгдүгээрт нь байх ёстой юм уу, энийгээ хүртэл одоо зааг ялгааг гаргахгүйгээр ямар нь болохоор оруулж ирээд байдаг юм. 

Нөгөө хоёрдугаар асуудал энэ Төрийн байгуулалтын байнгын хороод энэ Засгийн газраас энэ санал өгөхөд үнэхээр хэцүү байна. Авах хэцүү, авахгүй байх хэцүү байна. Засгийн газар дандаа өөрийнхөө эрх ашгийг хамгаалж, одоо өнөөдөр энэ асуудлыг яриад байна шүү дээ. Жишээлбэл иргэний бүртгэлийн юу байна. Тэргүүн шадар сайдын харьяанд байдаг. Шадар сайд нөгөө бүх сумын бүртгэгчийг, хорооны бүртгэгчийг томилгоогий нь энэ Иргэний бүртгэлийн ерөнхий газар хийж байна шүү дээ. Тэгвэл өнөөдөр хорооны Засаг дарга, дүүргийн засаг дарга юу хийх юм. Хороогоо мэдэхгүй, хорооныхоо иргэнийг мэдэхгүй, дүүргийнхээ иргэнийг мэдэхгүй энэ одоо улсууд юу хийх юм бэ. Энэ асуудал.

Хоёрдугаарт нь, татвартай холбоотой асуудал байна. Татварын байцаагч байна. Сумын татварын байцаагч, дүүргийн татварын байцаагчийг мөн бас Татварын ерөнхий газрын дарга томилж байгаа. Ямар юмыг тэгээд өнөөдөр хороо, тэр орон нутагт эрх мэдлийг нь өгье гэдэг асуудал яриад байгаагий нь энийгээ энэ дотроо оруулж өгөөч ээ. Энийгээ шийдэхгүйгээр дараагийн асуудал ярилцмааргүй байгаа байхгүй юу. Хамгийн түрүүлээд одоо энэ төсвийн тухай хууль гэж шинэ хууль оруулж ирж байгаа гэсэн бараагий нь хараагүй явж байна. Ямар эрх мэдэл олгох гээд байгаа юм. Орон нутагт яах гээд байгаа юм. Орон нутгаа хөгжүүлэхгүйгээр өнөөдөр бид нар орон нутагт эрх мэдэл олгохгүйгээр өнөөдөр юм олно гэсэн ойлголт байхгүй шүү гэдгийг энэ тал дээр бас Шаравдорж дарга одоо ямархуу бодол санаатай байгаа юм. Тэр тал дээрээ бас та үнэхээр анхаарлаа хандуулж өгөөч ээ гэдэг асуудлыг яримаар байна.

Тэгээд дээр нь нийслэлийн эрх зүйн байдлын тухай хууль байна. Нийслэлийн эрх зүйн байдлын тухай хуулийг энэ одоо бараг төсөв батлагдахаас өмнө бас энийг хэлэлцэх ёстой. Анхны хэлэлцүүлэг явчихсан, энийг яаравчлаач. Тэгээд бүр хамгийн сүүлд нь аваачаад хаячихсан. Бид бүгд нийслэлд амьдарч байгаа шүү дээ. Энэ нийслэлтэй тулгамдсан маш олон асуудал өнөөдөр энэ хуулиудаар зохицуулагдаж гарах ёстой. Өнөөдөр сумын 2 мянган хүнтэй сум, 20 мянган хүнтэй хороо хоёр адилхан байна шүү дээ. Тийм учраас энэ чиглэлүүдээр энэ асуудлуудыг урагшлуулаад одоо хэлэлцэх яах дээр оруулж өгөөч гэсэн асуудал тавьж байна. Санал байна.

Ө.Энхтүвшин: -Санал байна. Энийг зарим юмыг бол бүлэг бас юу хийх хэрэгтэй байх аа. Наана нь хэлэлцэх хэрэгтэй байх аа. Жишээлэх юм бол таны тэр нэгдүгээр асуудлын тухайд бол Засгийн газар дэмжихгүй гэсэн санал ирүүлээд л, тэгээд хойшилсон байгаа л даа. Нөгөө нэг бүртгэлийн, иргэний бүртгэлийн байцаагч нар. 

Ц.Батбаяр: -Татвар байна.

Ө.Энхтүвшин: -Уг нь бол Засгийн газартай санал нэгдээд ийм нэлээн том энэ тогтолцоотой холбоотой юмыг бол Засгийн газартай санал нэгдээд оруулаад ирвэл шуурхай явчихаж байгаа юм. Гэхдээ Засгийн газар саналаа өгчихсөн, тэгэхдээ эсрэг саналаа өгсөн гээд хэлэлцэхгүй байх үндэслэл байхгүй л дээ. Хэлэлцэж болно. 

Ц.Батбаяр: -Ямар сайндаа маргааш нөгөөдөр өргөн барих.

Ө.Энхтүвшин: -Энэ дээр бол харин бүлгүүд 2 бүлэг бол хэлэлцээд, за хэлэлцэх нь зүйтэй юмаа энийг бол ингээд бас нэг чиглэл өгчихвөл цаашаа явчихаж бол болж байна. 

Ц.Батбаяр: -Тэгээд зарим нь ингэж байгаа байхгүй юу. Эрдэнээ бол.

Ө.Энхтүвшин: -Тэрийг бол эргэж ярья. 

Ц.Батбаяр: -Хуулийн төсөл өргөн барихад байна шүү дээ энэ татвартай холбоотой, иргэний бүртгэлтэй холбоотой хуулийн төсөл өргөн баригдсан чинь Эрдэнээг болиулсаар байгаад, шахсаар байгаад болиулчихсан байгаа юм чинь. Эрдэнээ би больё оо, яршиг зүгээр юу яагаад байна гээд. Нээрээ тэгээд Алтанхуяг тэгж яасаар байгаад л.

Ө.Энхтүвшин: -Шахуулдаг нь буруу л даа. 

Ц.Батбаяр: -Харин тийм. Ийм арчаагүй бөгөөд Засгийн газар нь одоо би заримдаа ойлгохгүй байгаа шүү дээ. Засгийн газар нь одоо дээр нь байгаад байгаа юм уу, Их Хурал нь дээр нь байгаад байгаа юм уу. Би сүүлийн үед бүр ойлгохоо байгаад ямар сайндаа бүр гайхаш тасраад л тэгээд  байгаад байна л даа.

Ө.Энхтүвшин: -Ганбямба гишүүн.

Н.Ганбямба: -Юуны өмнө бодлого гэж л баймаар байгаа юм. Ямар ч байсан ямар хууль хэлэлцэх вэ, ямар дарааллаар хэлэлцэх вэ гэдэг маань Монгол Улс хөгжих үү, эс хөгжих үү гэдэгтэй холбоотой нэг хөгжлийн цогц бодлого гээд өнгөрсөн Их Хурлаар батлагдчихсан. Тэгээд тэрэнтэйгээ уялдаад эрх зүйн бодлогоо гарсан байх ёстой. Гэтэл ийм бодлогогүйгээс болоод замбараагүй болчихсон. Одоо өнөөдөр хэлэлцэж байгаа энэ олон хууль түгжээнд орчихсон, зарим нь буцаад, буцаах тухай асуудал яригдаад, зарим нь яаж гарах вэ гээд баахан түгжээнд орчихсон хуультай. Зарим хуулиуд нь батлагдаад гарчихсан хойноо хэрэгжих боломжгүй, эх үүсвэргүй маш их олон хуулиуд гардаг болчихсон.

Тэгэхээр энэнтэй холбогдуулаад Төрийн байгуулалтын байнгын хороон дээр энэ эрх зүйн бодлогыг жаахан цэгцэлж авмаар байгаа юм. Нэгдүгээрт, энэ бол Монгол Улсыг хөгжүүлэх бодлоготой уялдсан байх ёстой. Хоёрдугаарт, гарч байгаа хуулиуд эх үүсвэргүй, одоо тухайлбал саяын эхнээсээ авахуулаад жил тойрон хэрэгжихгүй байна гээд ингээд л янз янзын хөдөлгөөнүүд өрнөөд. Энэ эх үүсвэргүй хууль батлагдаж байгаатай холбогдуулаад, ер нь энэ санаачлагчдын зүгээс хоорондоо тооцоогоо нийлдэг, хэн хэний хараат болж байгаа юм биш шүү дээ. Тухайлах юм бол аль ч субъектын өргөн барьсан хууль хэрэгжих эсэх талаар Засгийн газрын саналыг бас харгалзаж үздэг байх нь зүйтэй юм шиг байгаа юм. 

Уг нь бол яахав дээ өмнөх парламентуудыг харж байхад Засгийн газар хууль голийг нь санаачилж ирсэн нь санхүү мөнгө төгрөгтэй холбоотой. Ийм хуулиудыг бол Засгийн газар өргөн барьдаг. Энэ хаана ч байдаг жишиг л дээ. Дэлхийн бүх оронд засгийн газар л гол хуулиудаа барьдаг. Энэ нь бол тухайн орны бодлого тэр чигээрээ явдаг. Тэгээд ялсан одоо тэр сонгуулийнхаа үр дүнгээр Засгийн газар байгуулагддаг учраас. Тэрэнтэй уялдаад одоо бол яг нарийндаа ерөөсөө эх үүсвэргүй  хуулиуд орж ирээд өчнөөн олон хууль батлагдчихаад хэрэгждэггүй. Монгол Улсын хэмжээнд одоо 420 бодлого гарсан байна шүү дээ. Салбар болгоны төрөөс баримтлах бодлого, хөтөлбөр, 420 хөтөлбөр аль нь ч хэрэгжих боломжгүй. Одоо ер нь нарийн тооцох юм бол 99 хувь нь хэрэгжих боломжгүй гэсэн тооцоог бараг судлаачид гаргаж байгаа байх.

Энэ Их Хурал, Засгийн газар батлагдсан 420 ширхэг төрөөс баримтлах бодлого хөтөлбөр. Салбаруудыг хөгжүүлэх хөтөлбөрүүд батлагдсан юм байна лээ. Засгийн газрын хурлаар батлагдсантай нийлээд 420. Аль нь ч хэрэгждэггүй. Тэгээд яагаад хэрэгжихгүй гэхээр хоорондоо уялдаа холбоо байхгүй. Засгийн газрын тооцоо байхгүй. Санхүүгийн эх үүсвэр байхгүй. Тэгэхээр одоо ингээд бид нар чинь 300 гаруй хууль батлаад байдаг, бараг 90 гаруй хувь нь хэрэгжихгүй ингээд нэмж батлаад байх шаардлагагүй болчихоод байгаа юм. 

Тийм учраас одоо хөнжлийнхөө хэрээр хөлөө жийх цаг болсон. Одоо ямар хуулийг баталбал хэрэгжих эх үүсвэр байна вэ. Одоо сүүлдээ ер нь нэг ийм модны 3 ийм томъёолол гараад ирсэн шүү дээ. Төрөөс баримтлах бодлого гээд ороход энэ яаж хэрэгжих юм, ямар эх үүсвэртэй вэ гэхээр 30 хувь нь төсвөөс, 30 хувь нь хувийн хэвшлээс, 30 хувь нь гадаадын зээл тусламжаас гээд нэг ийм ерөнхий юмаар л орж ирдэг болчихсон. Тэгээд л дандаа эх үүсвэргүй юмнууд батлагдаад, одоо энэ Утаагүй Улаанбаатар маань хэрэгжүүлэх сайхан юм байгаа шүү дээ. 18 триллион төгрөг байл уу, 17 триллион төгрөг гэдэг чинь Монгол Улсын эдийн засгийн хэмжээнд 6 триллион төгрөг байгаа.

Монгол Улсын эдийн засгаас 3 дахин их хэмжээний ийм эх үүсвэрээр бид нар энэ том хөтөлбөрийг хэрэгжүүлэх шаардлагатай болоод байх жишээтэй. Гэтэл хөнжлийнхөө хэрээс хэтрээд явчихсан хуулиуд чинь яаж хэрэгжих юм. Тийм учраас одоо ерөөсөө энэ түгжээнд орсон хуулиудаа буцаах уу, ямрыг нь хэлэлцэх вэ, энэ болгон чинь Монгол Улсын бодлоготой, эрх зүйн бодлоготой, Эрх зүй хууль шинэчлэлийн бодлоготой уялдсан байх ёстой гэдгийг л манай Төрийн байгуулалтын байнгын хороо анхааралдаа авах цаг болсон гэж хэлмээр байна.

Ө.Энхтүвшин: -Өөр санал байна уу? Байнгын хороодуудыг төлөөлж улсууд ирлээ. Байнгын хороодын дарга нар жишээ нь Эдийн засгийн байнгын хорооны дарга байхгүй байгаа томилолттой байгаа. Төсвийн байнгын хорооны дарга томилолттой байгаа. Гадаадад явж байгаа. Тэгээд гишүүд бас ирсэн шиг байна. Байнгын хороог төлөөлж бас тайлбар өгөх зүйл байна уу. Зоригт гишүүн Эдийн засгийн байнгын хороог төлөөлж ирлээ тиймээ. Энэ одоо ялангуяа УИХ-ын Тамгын газраас санал болгоод байгаа, татаж авах эсвэл одоо буцаахтай холбоотой төслүүдийг танилцууллаа. Энэ дээр санал байна уу? 

Д.Зоригт: -Энэ татаж авах асуудлуудаар бичил уурхайгаас ашигт малтмал олборлох тухай хуулийн төслийг УИХ-ын гишүүн Ламбаа нарын 11 гишүүн 2006 оны 7 сарын 6-нд өргөн мэдүүлсэн юм байна лээ. Тэгээд энэ харилцааг. Энэ асуудал сая шийдэгдсэн юм байна тиймээ, сая Ламбаа гишүүнээс би мэдээлэл авлаа. Үүнээс өөр бол нэг их тодорхой асуудал байхгүй ээ. Бид нар намрын чуулганаар манай Байнгын хорооны шугамаар хэлэлцэгдэх асуудлууд … сайд санал нэг байгаа. 

Ө.Энхтүвшин: -Төсвийн байнгын хорооноос байгаа юу? Төсөвтэй холбоотой нэлээн юмнууд энд бол байгаа. Зөвлөх нь байна уу, байхгүй юу. Байгаль орчны байнгын хорооноос байна уу? Тайлбар өгөх зүйл бий юу? Байхгүй юу. Энийг бол ингээд Байнгын хороодууд ер нь нэг бүгдээрээ ярих ёстой юмаа. Энэ одоо тэр 7 жагсаалт, Засгийн газрын 5, гишүүдийн 7 гээд одоогийн байдлаар бол 12 жагсаалт байж байна л даа. Сая Ламбаа гишүүн харин өөрөө нэг санаачлагч байгаа учраас шууд татаж аваад ингээд явж байна. Тэгэхээр албан ёсоор татаж авлаа гэдгийгээ гишүүд нь санаачилсан гишүүд нь УИХ-ын удирдлагад энийгээ бол тэр тухай бичгээ өгөх юм байна.

Өөр санал байна уу? Санал алга байна. 

Ц.Батбаяр: -Төсвийн нөгөө хуулийг урьдчилж хэлэлцье гэдэг асуудал ямар саналтай.

Ө.Энхтүвшин: -Тэрийг бол одоо.

Ц.Батбаяр: -Тэгэхгүй, тэрийг хэлэлцэхгүйгээр өнөөдөр төсөв хэлэлцэхгүй шүү. 

Ө.Энхтүвшин: -Тэр юуг яриад байна уу?

Ц.Батбаяр: -Удирдлага санхүүжилтийн хуулийг чинь өөрчилье гэж байгаа шүү дээ. Тэгэхээр ер нь тэрийг больё, энэ төсвийн хуулиар бүгдийг зохицуулъя гээд байгаа юм. Энэ хуулийн зохицуулалтыг нь хийж байж, төсвийг батлагдахаас өмнө энийг хийж байж дараагийн юу хийхгүй бол төсөв батлагдахгүй яг энэ жил бахь байдгаараа явах гээд байна. Тийм учраас бол төсөвтэй холбоотой асуудлаа хамгийн түрүүнд хэлэлцэх, энэ Сангийн сайд хаана байна? Тэр төсвийн нөгөө бэлдсэн юм нь хаана байна, гарсан юм болов уу?

Ө.Энхтүвшин: -Засгийн газрын Хэрэг эрхлэх газраас энэ дээр хариу, энэ 16 дээр байна л даа. Жагсаалтын Төсвийн тухай хуулийн төсөл шинэчилсэн найруулсан төсөл гээд 16 дээр байгаа шүү дээ угаасаа. Тэгэхээр энэ 16 дээр тавигддагийн учир бол яг өнөөдөр ингээд УИХ-ын чуулганы эхэнд хэлэлцэхэд бэлэн биш байгаа учраас энэ 16 дээр бол байгаа байх аа гэж бодож байгаа. Засгийн газар энд гишүүн, харин тийм. 

Ц.Батбаяр: -Үгүй ээ, төсвийн нэгдсэн, төсвийн тухай хууль гэж бас тусдаа.

Ө.Энхтүвшин: -Төсвийн тухай хуулийн төсөл. Тэгэхээр энэ дээр Засгийн газар Хэрэг эрхлэх газраас хүн байна уу?

Ц.Батбаяр: -Энэ дээр бол Төсвийн тухай хууль гэж байгаа байхгүй юу. Тэгэхэд бол Төсвийн нэгдсэн тухай хууль чинь бол байхгүй байна шүү дээ.

Ө.Энхтүвшин: -Хуулийн хэлтсийн дарга тайлбар өгөх үү? За одоохон, Засгийн газрын Хэрэг эрхлэх газар тайлбар өгөх гэж байна. 

Ц.Батбаяр: -16-д нь байна шүү дээ.

Ө.Энхтүвшин: -16-д байгаа. 

Ц.Батбаяр: -Тэрэн дотор орсон юм уу, үгүй юу?

Ө.Энхтүвшин: -Өөр санал хэлэх хүн байна уу? Санал байна уу?

Ц.Батбаяр: -Энэ чинь л хамгийн чухал ажил аа даргаа. Номер нэг шүү энэ. Тэр нийслэлийн эрх зүйн байдлын тухай хууль дээр яагаад тэр хойш нь аваачаад шидчихэв? 

Ө.Энхтүвшин: -Нийслэлийн эрх зүйн.

Ц.Батбаяр: -Шаравдорж даргаа, Нийслэлийн эрх зүйн байдлын тухай хуулийг яагаад бүр бөгс рүү аваачаад шидчихэв.

Ө.Энхтүвшин: -Үгүй ээ, тэр бол бас ийм учир байгаа байх. Бөгс рүү биш. Ер нь энэ нэг сая Ганбямба гишүүн ч гэсэн хэлээд байна. Энэ намрын чуулганаар хэлэлцэх асуудал энэ нэг хэдэн зүйл байгаа билээ. 27, бусад гэдэгтэйгээ 27. Энэ асуудлуудын тухайд бол ингээд бас бэлэн бүгдээрээ биш, бэлэн биш болж байгаа учраас өнөөдөр энэ Төрийн байгуулалтын байнгын хорооны хурал хуралдаж байгаа юм биш л дээ. Энэ 27-гийнхоо хувьд бол асуудлууд явдагаараа явчихна. Ялангуяа эхний тэр 14 хүртэлх нь байна уу, энэ бол дандаа хэлэлцэх эсэхээ шийдчихсэн хуулиудын төсөл эхэндээ ороод ингээд явж байгаа. Энэ чуулганы хувьд бол ингээд л энэ явчихна. 

Цаана нь байгаа бас нэг аль одоо 2005 оноос хойш өргөн барьчихаад л байгаа тэгээд нэг хэлэлцэж яваад байгаа нэг 66 хуулийн төсөл байна шүү дээ, заримыг нь одоо хэлэлцэх эсэхээ шийдчихсэн. Зарим нь бас нэг ингээд тодорхойгүй, бас нэг түр хойшлуулж байгаа ч дараагийнхаа юмтай нэгтгээд хэлэлцье гээд байгаа тэр хуулиудынхаа юмыг л эмхлэх цэгцлэх үүднээс л одоо энэ зүйл яриад байгаа юм л даа. 

Таны тэр нийслэлийн эрх зүйн байдлын тухай хуулийн хувьд бол хэд хэдэн ажлын хэсэг гарчихсан байгаа. Мөнх-Оргил гишүүнтэй бас нэг ажлын хэсэг байж байгаа. Байнгын хорооны ажлын хэсэг байгаа байх. За бас бүлгээс ажлын хэсэг гарчихсан. Сүхбаатар гишүүнээр толгойлуулж байгаа байх. Ажлын хэсэг гарчихсан. Байнгын хорооных. Мөнх-Оргил гишүүнийх бол намын бүлгээс гарсан ажлын хэсгийг толгойлж байгаа. АН-ын бүлгээс аягүй бол бас ажлын хэсэг байж байгаа байх. Тэгээд энэ ажлын хэсгүүд чинь хоорондоо юмаа нэгтгэх учиртай. Бас нэг тэрэн дээр чинь ялангуяа хэлэлцэх эсэхээ ярьж байх үед бол нэлээн том том юмнууд бол яригдаад байсан шүү дээ. 

Ц.Батбаяр: -Үгүй, тэгвэл байна шүү дээ.  

Ө.Энхтүвшин: -Тийм учраас тэрийгээ эхлээд ажлын хэсгүүд нь бол.

Ц.Батбаяр: -Тэгвэл энэ бүлэг, Байнгын хорооны ажлын хэсэг. Тэгвэл Их Хурлын ажлын хэсэг гарах ёстой шүү дээ.

Ө.Энхтүвшин: -Их Хурлын ажлын хэсэг гэдэг чинь Байнгын хороон дээрээс гарчихаад байна л даа. Байнгын хороон дээрээс гарчихаад Сүхбаатар гишүүн толгойлоод байж байгаа. Энэ юмаа харин эрчимжүүлж, энэ ажлын хэсгүүд хоорондоо даруйхан шиг уулзаж, юмаа нэгтгээд ингээд яах юм бол дараагийн хэлэлцүүлэг хийх бол тэр түвэг байхгүй шүү дээ. 

Ц.Батбаяр: -Харьцангуй уг нь гайгүй юм оруулаад ирчихсэн шүү дээ.

Ө.Энхтүвшин: -Яг ч тийм бас шулуухан явчихаар бас биш шүү дээ. 

Ц.Батбаяр: -Үгүй ээ, ганц нэгэн юун дээр л байгаа болохоос тэр байнгын парламенттай болно гэсэн тийм л үг… болохоос биш.

Ө.Энхтүвшин: -4, 5 юм байгаа. За Сүхбаатар гишүүн.

Ж.Сүхбаатар: -Батбаяр гишүүн ээ, бид нар ажиллахгүй байгаа биш, хаврын чуулганы төгсгөл дээр байгуулагдсан юм. Тэгээд хаврын чуулганы төгсгөл дээр байгуулагдаад би Баянгол дүүрэг дээр очиж яг дүүргийнх нь бүх шатны улсуудтай уулзсан. Сүхбаатар дүүрэг дээр нэг хороон дээр яг таны хэлээд байгаа проблеммуудтай холбоотойгоор хороон дээр яг очиж ажилласан байж байгаа. Бас тосгонтой холбоотой асуудал гээд хот тосгон гээд яг үнэндээ Монголд бол нэр томъёо нь хуулин дээр л байгаа болохоос биш хэрэг дээрээ үндсэн хуулийн цаад агуулга, одоо байгаа юман дээр бол хот тосгон гэж ойлголт бол Монголд бол яг нөгөө бодит байдал дээр байгаад байдаг, хууль зүйн хувьд бол тэр нь яг үйлчилж байгаа, тодорхой байр суурь бол байхгүй байгаад байгаа юм.

Тэгээд Гачуурт тосгон гэдэг дээр очиж бас одоо Гачуурт тосгон дээр бас одоо улсуудтай уулзаж ярьж, ингээд одоо миний үлдэж байгаа юм бол энэ ойрын 10 сард бол Улаанбаатар хотын захирагчийн ажлын албан дээр уулзъя гэсэн бодолтой байгаа юм. Дүүрэг дээр бол дүүргийн Иргэдийн хуралтай нь уулзсан. Тэгээд одоо бол Захирагчийн ажлын албаныхантай уулзаад яг хотын захирагчийн ажлын алба, яг Нийслэлийн тэр засаг даргын Тамгын газар, Засаг даргын үйл ажиллагаанаас яг тусдаа юугий нь өнөөдөр хариуцаж ажиллаж байна, зохион байгуулалт, бүтцийн хувьд. Энийг нэг үзчихье гээд. Тэгээд шаардлагатай бол нэмж бас манай нийслэлийн зарим нөхдүүд бас санал бодол байгаа гэж ярьж байсан. 

Тэгээд би зүгээр шаардлагатай бол нийслэлийн иргэдийн хурлын төлөөлөгчидтэй ч одоо уулзах шаардлагатай байж магадгүй гэж. Эхлээд ямар ч гэсэн хотын захирагчийн ажлын албан дээр очиж байдлыг нь үзчихээд ингээд Энхтүвшин даргатай ярьсан байж байгаа. Энхтүвшин даргад нэг эхний байдлаар юмнуудаа танилцуулах хэмжээнд бэлтгээд танилцуулаад ингээд энэ намрын чуулганыхаа яг саяны тэр дарааллын хүрээнд бол би ажлаа явуулаад, ямар ч гэсэн яаравчлах бололцоотой гэж үзэж байгаа. Гэхдээ 2 янзын асуудал байгаа юм. Нэг нь бол нийслэлийн эрх зүйн байдлын гэдэг цомхон тийм авсаархан хүрээнд хийх үү, нөгөөдөх нь бол нийслэлийн эрх зүйн байдлынхаа хуулийг жаахан одоо детальчлаад тэгээд шаардлагатай бол хот тосгоны эрх зүйн байдлын тухай хуулинд бас одоо зарим асуудлуудыг шийдэж болохоор асуудал гаргаж тавих уу гэдэг дээр удахгүй яг энэ үзэж танилцсаныхаа дараа нэг ийм шийдлүүдийг гаргах шаардлагатай байгаа юм.

Ц.Батбаяр: -Нийслэлийн эрх зүйн байдлын тухай хууль чинь тусдаа гарна шүү дээ.

Ж.Сүхбаатар: -Тэгээд Улаанбаатар хотыг хот гэж ойлгох юм бол Улаанбаатар хотын асуудал гэдэг нь хот тосгоны эрх зүйн байдлын тухай хуулиндаа огт падгүй гэж бас хэлэхэд хэцүү л дээ. 

Ө.Энхтүвшин: -Төсвийн байнгын хорооны дарга өнөөдөр байхгүй байгаад байна л даа. Жишээлэх юм бол 16 дээр тавигдчихаад байгаа төсвийн тухай хууль. Энийг Байнгын хороо үнэхээр одоо ингээд бэлтгэл юмнууд нь хангагдсан гээд ингэх юм бол энийг бол тэр заавал 16-д энэ жагсаалын 16-д хэлэлцүүлнэ гэхгүйгээр шуурхайхан шиг урд нь урагш нь оруулаад л ингээд хэлэлцүүлээд явчих бололцоо бол бас байж байна л даа. 

Ц.Батбаяр: -Сангийн яамнаас хүн байна уу?

Ө.Энхтүвшин: -Сангийн яамнаас алга байна л даа.

Ц.Батбаяр: -Засгийн газар юу гэж байгаа юм?

Ө.Энхтүвшин: -Засгийн газар яах вэ, бидэнд өргөгдсөн учраас даруйхан хэлэлцүүлэхэд болно л гэж байгаа байх.

Д.Түвшинтөр: -Тийм, одоо бол 16-д нь байгаа боловч өмнө нь оруулаад хэлэлцэхэд бол Засгийн газар татгалзах тийм юм байхгүй л дээ. Хаана ч хэлэлцсэн болно. Хамгийн гол нь нөгөө 11 оны төсвийн тухай хууль, Хүний хөгжил сангийн тухай хуулиуд чинь хугацаатай байгаа учраас Нэгдсэн төсвийн хууль, Төсвийн шинэчилсэн найруулга болохоор хуучин нэгдсэн төсөв, Төсвийн байгууллагын удирдлага, санхүүжилтийн хуультай холбогдуулаад бас хэлэлцэх нэлээн ажил байгаа учраас энэ 11 оны төсвийн хуулийг нь урд нь оруулсан юм шиг байна.

Ц.Батбаяр: -Үгүй ээ, энэ чинь энэ хуулийг чинь хийж байж, энэ хуулийг баталж байж дараагийн төсвийнхөө хуулийг батлахгүй бол дахиад бахь байдгаараа энэ одоо өнгөрсөн жилүүдэд өнгөрсөн байгаа 10 жил, 20 жил явсан энэ юу чинь мөрдөгдөх гээд байна шүү дээ.

Д.Түвшинтөр: -Тийм. Энэ бол тэгээд бид нар бол өргөн барьдагаараа л өргөн барьсан Засгийн газар. Энэ бол дараалал нь тогтоосон Их Хурлын л бүрэн эрхийн асуудал. Энэ бол хаана нь оруулж хэлэлцэхээ бол Их Хурал хэлэлцээд шийдэх байх аа.

Ц.Батбаяр: -Харин би асуугаад байна шүү дээ. Ямар үндэслэлээр ингэж одоо хойш нь шидээд байна аа. Өөрснөө эрх мэдэл олгоё, Төсвийн удирдлага, санхүүжилтийн юугаа гэж ярьж ярьчихаад одоо тэгээд юу яахаараа хойш нь оруулж ирээд би энэ Шаравдорж даргаас асуугаад байна шүү дээ.

Ц.Шаравдорж: -Хариулъя, хариулъя. Би түрүүнд таныг орж ирээгүй байхад хэлсэн. УИХ-ын намрын чуулганаар хэлэлцэх асуудлын дарааллыг УИХ-ын даргын зөвлөл бол шийдсэн. Тэнд бүх Байнгын хороодын дарга нар оролцоод, энэ хэлэлцэх асуудлын дарааллыг тогтоосон. Тийм учраас саяын жишээ нь төсвийн хуулийн хувьд бол Засгийн газрын нөхдүүдээс асуугаад хэрэггүй л дээ. Өргөн барьдагаараа барьчихсан. Энэ Засгийн газарт бол хамаагүй асуудал. 

Ер нь бол зүгээр хэлэлцэх асуудлын дараалалд ингээд орсон ч гэсэн УИХ-ын гишүүд хууль тогтоогчид байна, одоо ингээд яаралтай хэлэлцье гээд хэлэлцэх юм бол тэгээд хэлэлцчихнэ шүү дээ. Нэг тийм одоо заавал тэр 16-д нь байлгаж байгаад хэлэлцэнэ гэсэн юм байхгүй шүү дээ. 

Ө.Энхтүвшин: -За өөр санал хэлэх хүн байна уу? Алга байна. Ингэе. Энэ бас үр дүнтэй боллоо. Өнөөдрийн энэ Төрийн байгуулалтын байнгын хороон дээр яригдсан энэ зүйлүүдийг, энийг одоо энэ протоколыг Засгийн газар руу, бас мөн одоо бусад Байнгын хороод руу, 2 намын бүлэг рүү, энийг одоо бүгдийг нь явуулъя. Жишээлэх юм бол ямар асуудлыг одоо түрүүнд нь хэлэлцэх вэ, энийг одоо шуурхай хэлэлцэх ёстой. Ийм ийм хуулийн төслүүд байна гэдгийг одоо тэр протокол дээр тэмдэглэе. Ийм санал гарсан гэж. 

Хоёрдугаарт нь одоо ийм одоо тэр өмнө нь өргөгдчихөөд байгаа өнөөдөр УИХ дээр байж байгаа 66 хуулийн төслөөс УИХ-ын Тамгын газар шинжилгээ хийгээд, ийм ийм одоо хуулийн төслүүдийг одоо буцаах, эсвэл хууль санаачлагч нь татаж авах ийм шаардлагатай байна гэсэн саналыг гаргалаа. Энийг одоо тухайн тухайн хууль санаачлагчтай Байнгын хороодууд даруйхан шиг ярилцаад, саналаа нэгтгээд, хэрвээ татаж авах болж байгаа бол эсвэл буцаах болж байгаа бол тэрийгээ албан ёсоор бичгээр нэн даруй хүргүүлэх хэрэгтэй байна гэдгийг бас мөн протоколд бол бас тэмдэглэе.

Гуравдугаарт нь бол энэ саяын Батболд гишүүний хэлдэг тэр санал байна. Энэ нэг төсөвтэй холбоотой юман дээр бол заавал төсөв, мөнгө, санхүү, татвар энэ юмнуудтай холбоотой юмнууд дээр бол зайлшгүй Засгийн газрын саналыг авдаг. Засгийн газар нь харин яг тэр хуулийнхаа хугацаандаа заавал 30 хоног гээд тэгж хүлээхгүйгээр тэр саналыг бол шуурхай өгдөг. Өгөхдөө бол бас их тодорхой өгдөг ийм байхгүй бол сүүлийн хэдэн хуулийн төслүүдийг аваад харахад засгийн газрын санал зарим дээр нь ирж байгаа юм л даа. Ирэхдээ бол ерөнхийд нь дэмжихгүй байгаа юм шиг одоо нэг тийм одоо манайхаас өргөгдсөн, тийм нэг хуультай энийг нэгтгэж хэлэлцүүлбэл зүгээр байна гэсэн ийм юм ярьж байснаа, доторхи юм руу нь ороод төдийн төдийн төдийг нь бас нэг ингээд найруулчихвал одоо зүгээр юм байгаа юм гэсэн энэ тэр юм хийгээд тэгээд тэрийг нь болохоор гишүүн санал авчихсан. Тэрэн дотроо бол дэмжээд байгаа юмаа гээд ингээд асуудлууд орж ирж байсан явдал бий.

Тийм учраас Засгийн газар ч гэсэн энэ саналаа өгөхдөө их маш тодорхой дэмжиж байна, эсвэл дэмжихгүй байна. Дэмжихгүй байгаа бол ийм ийм үндэслэлүүдээр дэмжихгүй байна гэдэг юмыгаа өгөх нь зүйтэй байгаа юмаа. Ер нь Засгийн газраас хэд хэдэн зүйлд хуулийн төсөл дээр саналаа өгөөгүй, саналаа хуулийн хугацаанд нь өгөөгүй учраас УИХ-ын гишүүд шууд хэлэлцүүлж эхэлдэг. Энэнээс болоод нөгөөх дараагийн авцалдаа муутай байна, уялдаа муутай байна, төсөв даахгүй байна гэдэг юмнууд л гардаг. Энийг одоо бас мөн протокол дээр тэмдэглэе гэж.

Ийм зүйлүүдийг өнөөдөр тохироод энэ протоколыг явуулаад, бусад Байнгын хороод энэнийхээ дагуу асуудлаа авч хэлэлцээд, бүлэг мөн ялгаа байхгүй, энэ юмнуудыг шуурхайхан шиг авч хэлэлцээд ингээд ажиллая гэсэн ийм зүйлийг тэмдэглээд тохирох уу.

Ц.Батбаяр: -Танаас нэг юм асуучихъя. Өнөөдөр Төрийн байгуулалтын байнгын хороо орон нутагт эрх мэдэл олгох асуудал дээр ямар байр суурьтай байгаа юм бэ? Энэ байр сууриа илэрхийлээч. Та өөрөө Байнгын хороодуудад өглөө гэж байна шүү дээ. Одоо энэ чинь Байнгын хороодын гишүүд сууж байна. Энэ дээр өнөөдөр дуугаа гаргах хэрэгтэй байна шүү дээ. Орон нутагт Төрийн байгуулалтын байнгын хороо ийм бодлого баринаа, орон нутагт ийм эрхийг нь өгнөө, эсвэл өгөхгүй ээ гэдгээрээ дуугарчих хэрэгтэй байна шүү дээ. Тэгж байж нөгөө бусад Байнгын хороодууд чинь харнаа даа. 

Ө.Энхтүвшин: -Орон нутгийн эрх мэдлийг.

Ц.Батбаяр: -Өнөөдөр орон нутгийн эрх мэдэл чинь төрийн байгуулалтын ажил шүү. Төрийн байгуулалтын байнгын хорооны ажил шүү. Тэрэн дээр та нэг байр сууриа илэрхийлээч.

Ө.Энхтүвшин: -Тантай бол санал 100 хувь нэг байгаа, 150 хувиар санал нэг байна.

Ц.Батбаяр: -100 хувь нэг байгаа бол энийгээ хэрэгжүүлээч ээ.

Ө.Энхтүвшин: -Орон нутгийн эрх мэдлийг.

Ц.Батбаяр: -Бидний нөгөө ам ажлын нэгдэл гэдэг чинь л энэ байгаад байгаа шүү дээ. 

Ө.Энхтүвшин: -Өргөтгөх, энэ байр суурь.

Ц.Батбаяр: -Тийм учраас тэрийг яриад байгаа юм бол тэрийгээ хэрэгжүүлэх юмаа Байнгын хороо одоо хийх хэрэгтэй шүү дээ.

Ө.Энхтүвшин: -За та асууж байгаа ч юм шиг, тэгээд маргаан битгий маягтай болгоод бай л даа. Санал нэг байна. Аль болохоор орон нутгийн эрх мэдлийг нь өргөтгөе. Тэр боловсон хүчний томилгоон дээр чинь, тэр хяналт тавих тал дээр нь ч, тэр мөнгө санхүүгийн хувьд орон нутгийн орлогыг нэмэгдүүлэх тал дээр нь ч бүгдийг нь дээш нь татаад авдаг биш орон нутагт өөрт нь татварын орлогыг үлдээдэг болох талаар нь ч, энэ дээр  бол бид их олон удаа сургалт семинаруудыг нэлээн өргөн хүрээнд хийсэн. Байнгын хороон дээрээ ч олон удаа ярьдаг шүү дээ. Яг өргөн барьчихсан байгаа төслүүдийн тухайд бол гацааж байгаа юм бол энэ дээр байхгүй. Ганцхан зүйл бол сая та хэлээд байна. Тэр Нийслэлийн эрх зүйн байдлын тухай хуулийн төсөл байгаа. Тэрийг бол маш шуурхай хэлэлцэх эсэхээ шийдчихсэн, дөнгөж орж ирэнгүүт нь бараг 7 хоногийн дотор асуудлыг бол хэлэлцсэн. Тэгээд цааш нь чамбайруулах үүргийг ажлын хэсгүүдэд өгөөд ингээд ажиллаж байгаа. Байр суурь бол нэг байгаа. Харин энийг яг ямар эрх мэдлийг нь орон нутагт нь үлдээх юм бэ гэдгийг бол яг өнөөдөр Төрийн байгуулалтын байнгын хороо шууд энийг нь үлдээнэ, энийг нь больё гэж чадахгүй шүү дээ. Энэ чинь санхүүгийн, төсвийн энийг чинь бол УИХ дээрээ Засгийн газартайгаа ярьж байгаад энийг бол нэг тийш нь болгох зүйл.

Тэр Төсвийн байгууллагын удирдлага, санхүүжилтийн хуулийг ер нь бол өөрчилье гэдэг бол аль хэдийнэ тогтчихсон шүү дээ. Тэр ялангуяа тэр дээш нь татаад төвлөрүүлээд байгаа юмыг бол больчихъё. Одоо 2011 оны төсвийг ярина. Энэ дээр бас нэлээн юмнуудыг бол оруулаад өгчихсөн байгаа. Жишээлэх юм бол орон нутаг бүхэнд төчнөөн сая төгрөгний төсвийг нь бол бүр ингээд юу болгоод өгчихье, тэр эрх мэдэлд нь ингээд өгчихье гэдгийг бол энэ жил анх удаа тавьж байна шүү дээ. Батбаяр гишүүн эд нар чинь сум бүхэнд 100, 100-н сая төгрөгний хэмжээний санхүүжилтийг олгодог байя гээд тэрний дагуу яваад байна л даа.

Тийм учраас байр суурь бол нэг байгаа, яваад л байна. Ажил бол яваад байна, тэгэхдээ бол бас санасан хэмжээнд хүртэл хийгдэж чадахгүй байгаа байж магадгүй. Тэрэн дээр бүгдээрээ хэдүүлээ бүгдээрээ анхааръя. 

Ингээд ийм зүйлийг протоколд тэмдэглээд, ингээд явуулах уу. За тэгье. Ингээд энэ дээр ямар нэгэн энэ протоколыг гаргахаар боллоо. Тусгайлан тогтоол юмнууд бол гарахгүй байгаа.

Дараа нь. Хоёрдахь асуудал. 

Төрийн байгуулалтын байнгын хорооны ажилласан УИХ-ын даргын захирамжаар бол Байнгын хорооны тогтоолоор байгуулагдсан ажлын хэсгүүд орж ирсэн талаархи мэдээллийг та бүхэнд өгчихсөн байгаа. Жишээ нь төрийн жинхэнэ албаны удирдах албан тушаалд тавигдах тусгай шаардлагыг тогтоох тухай УИХ-ын тогтоолын төслийн хэлэлцүүлэгт бэлтгэх, Төрийн албаны тухай хуульд нэмэлт, өөрчлөлт оруулах, төр, сүм хийдийн харилцааны тухай хуульд нэмэлт, өөрчлөлт оруулах тухай хуулийн төсөл боловсруулах, Мэдээлэл авах эрх чөлөөний тухай хуулийн төслийг боловсруулах ажлын хэсгүүд, энэ чиглэлээр бол ажлаа ийм ажлын хэсгүүд гарчихсан байж байгаа. Тэгээд энэ талаар бол ажлын хэсгүүд ажлаа дуусгах ажлаа бушуухан дуусгамаар байна одоо. Бас нэлээн их удаж байна.

Өчигдөр Батбаяр гишүүн бас тэр юуг асуугаад байна. Төр, сүм хийдийн харилцааны тухай хуульд нэмэлт, өөрчлөлт оруулах хуулийн төсөл одоо энэ нэлээд эрт Төрийн байгуулалтын байнгын хорооны гишүүд ч гэсэн шалгалт хийгээд хэд хэдэн аймгуудад бас одоо явж ажиллаад, тодорхой саналаа ирүүлчихсэн байгаа. Энэ хуулийн төсөлд жишээлэх юм бол яагаад удаад байгаа гэдэг юм байгаа юм. Энэ дээр бол бас Ерөнхийлөгчийн тамгын газраас ч гэсэн, Засгийн газраас ч гэсэн бас нэг одоо байр сууриа нэгтгэе гээд ингээд нөгөө ажлын хэсгийг бас жаахан хүлээлгэчихсэн юмнууд байх шиг байгаа юм. Тэгээд энэ юмнуудаа бол даруйхан шиг энэ дүгнэлтээ дуусгамаар байна.

Төрийн байгуулалтын байнгын хорооноос УИХ-ын 2010 оны намрын чуулганы хугацаанд хийх ажлын төлөвлөгөөний төсөл дээр энийг бас тараачихсан байж байгаа. Энэ төсөл дээр одоо тийм онцгой санал байна уу та бүхэнд. Энийг нь өөрчилье, ийм зүйлийг нэмье гэсэн тийм санал байна уу? Энийг сайн үзсэн үү гишүүд. Энэ хугацаанд хийх ажлын төлөвлөгөөтэй холбогдуулж. Байхгүй байна уу? Сүхбаатар гишүүн.

Ж.Сүхбаатар: -Энэ нөгөө Төрийн албаны шинэчлэл хэлэлцүүлэг зохион байгуулна гэж байна шүү дээ. Энийг 10 дугаар сард биш 11 дүгээр сард болгож болохгүй юу.

Ө.Энхтүвшин: -11 дүгээр сард гэж бид ярьж байгаа. 

Ж.Сүхбаатар: -За за.

Ө.Энхтүвшин: -Тийм. Наадах чинь бас хугацааны талаасаа 10 сар арай багтахааргүй байгаад байгаа юм. 11 сар руу.

Ж.Сүхбаатар: -Би нөгөө нэг ажлын хэсэг яачихсан явж байгаа л даа. Тэгэхдээ тэрэнтэйгээ л уялдуулж л бодоод байгаа юм л даа. 

Ө.Энхтүвшин: -Тийм. Өөр санал байна уу? Энийг нэг та бүхэн бас бүр нэг сайн үзээрэй. Бүр нэг сайн үзээд тэгээд тодорхой санал байвал надад бичгээр энийг нэг ингэ өөрчилъё, нэг зүйл энийг нэмье гэдэг дээр бичгээр өгчихөөрэй. Тэгээд энийгээ эцэслээд ингээд гаргая.

Өөр асуудал байна уу? Алга байна тиймээ. Тэгвэл ингээд энэ асуудлаа ярилаа. Нэгдүгээр асуудлаа тийм протокол гаргалаа. Хоёрдугаар асуудлын тухайд бол сая та бүхэнд нэгэнт материал тараасан учраас тусгайлан өнөөдөр хурал дээр ирэх санал байхгүй байна. Харж байгаад одоо өгөх санал байвал өнөөдөрт багтаагаад ингээд өгчихье гэлээ. Тэрний дагуу энэ төлөвлөгөөгөө Байнгын хорооны дарга баталчихъя.

Ингээд өнөөдрийн Төрийн байгуулалтын байнгын хорооны хурлаар хэлэлцье гэж төлөвлөсөн асуудлуудаа хэлэлцэж дууслаа. Байнгын хорооны гишүүд, хуралд оролцсон бүх хүнд талархсанаа илэрхийлье.

Хуралдаан 11 цаг 10 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч  Д.Энэбиш

